
Shkurtime
	EMP
	Ekipi i Menaxhimit të Programit

	GSBI
	Grupi për Strategji, Buxhet dhe Integrim

	IT
	Information Technology (Teknologjia e Informacionit)



	MBUMK
	Ministria e Bujqësisë, Ushqimit dhe Mbrojtjes së Konsumatorit

	MSA
	Marrëveshja e Stabilizim – Asocimit

	PBA
	Programi Buxhetor Afatmesëm 

	PSHIP
	Planifikimi i Shpenzimeve dhe Investimeve Publike


	SMART
	Specifik, i Matshëm, i Arritshëm, Realist, Të përcaktuar në kohë,

	SMARTER
	Specifik, i Matshëm, i Arritshëm, Realist, Të përcaktuar në kohë, E vlerësuar, Shpërblyer


Hyrje

Kjo Guidë përmban këshilla se si mund të hartosh një plan të mirë buxhetor i cili mund të:

· Sigurojë një deklaratë gjithëpërfshirëse se si Ministria e Bujqësisë, Ushqimit dhe Mbrojtjes së Konsumatorit synon të shndërrojë politikat në veprime që do të informojnë Qeverinë, Kuvendin dhe Publikun.

· Sigurojë një plan pune për këdo që punon në Ministrinë e Bujqësisë, Ushqimit dhe Mbrojtjes së Konsumatorit .

· Vlerësohet në mënyrë që arritjet të mund të krahasohen me planin.

Kjo Guidë është një plotësim i Manualit Operacional të Programit Buxhetor Afatmesëm. Manuali Operacional është një guidë e detajuar në procesin e përgatitjes së një programi buxhetor afatmesëm dhe raporteve të monitorimit të produkteve. Proceset e planifikimit dhe monitorimit asistohen nga programi kompjuterik (software) i PSHIP. 

Kjo guidë ka të bëjë me punën paraprake që duhet bërë përpara përdorimit të softit të PSHIP. Është një mjet praktik për t’u përdorur nga Ministria për të përcaktuar përmbajtjen e një programi, mënyrën se si Politikat, Qëllimet, Objektivat, Standardet, Projektet, Produktet dhe Aktivitetet e Programit janë të ndërlidhura me njëra-tjetrën në mënyrë që të paraqesin një pamje të qartë. Përkthimi i qëllimit të politikave në veprime praktike duhet të jetë transparent. 

Guida përmban përkufizime dhe shembuj ilustrues të praktikave më të mira ose më të dobëta – të cilat janë marrë nga realiteti në Shqipëri – si dhe një listë me çështje për t’u shqyrtuar përpara se ju të filloni punën në kompjuter. Kur është parë e arsyeshme, janë përfshirë edhe shembuj të praktikave të mira nga vende të tjera. 

Shembujt që paraqiten në këtë Guidë, nuk janë rregulla absolute të cilat duhet të kopjohen. Ato duhet të përdoren si pikë reference në diskutimin se si Ministria do marrë vendimin më të drejtë në lidhje me natyrën, shkallën dhe volumin e punës së saj kur të prezantojë planin e saj të buxhetit. Shembujt e paraqitur nuk janë gjithëpërfshirës. Duhet të keni parasysh që personat që lexojnë planin tuaj nuk janë ekspertë të punës së Ministrisë tuaj. Ata nuk do të kenë dijeni në lidhje me të veç nëse ju e tregoni atë në një mënyrë që mund të ndiqet lehtësisht. 
Kush duhet ta përdorë këtë guidë? 

Kjo guidë është për çdo person të përfshirë në Programin Buxhetor Afatmesëm (PBA)në një institucion buxhetor. Do të jetë i dobishëm në të gjitha fazat e këtij procesi, por veçanërisht në rrethanat e mëposhtme:

· Sekretari i Përgjithshëm/Drejtori i Përgjithshëm – për monitorimin e zbatimit të planit në vitin aktual; për kontrollin e cilësisë së planit për vitet 1- 3.

· Grupi për Strategji, Buxhet dhe Integrim (GSBI)-  për monitorimin e planit të vitit aktual dhe miratimin e ndryshimeve që mund të jenë të nevojshme; për rishikimin e projekt planit për vitet 1- 3 dhe marrjen parasysh të ndryshimeve që mund të jenë të nevojshme. 

· Drejtuesit e Ekipeve të Menaxhimit të Programit (DEMP)- për monitorimin e planit të vitit aktual dhe marrjen e vendimit nëse nevojiten ndryshime, për hartimin e planit për vitet 1 – 3.

· Anëtarët e EMP – në hartimin e një Plani Buxhetor të detajuar Afatmesëm për vitet 1-3; për rishikimin e progresit të vitit aktual; si edhe rishikimin e efektivitetit të përkufizimeve, matësve dhe treguesve të përdorur. 

· Për personat e përfshirë për herë të parë në procesin e PBA-së dhe çdo person tjetër të përfshirë në trajnimin e personelit mbi PBA.

1 Elementët e kërkesave buxhetore
1.1 Çfarë është një Program?

Programi përmban të gjithë punën e lidhur me një fushë koherente të politikës. Ai përfshin zhvillimin edhe zbatimin e politikës. (Shih Manualin Operacional A.2.1.14). Çdo Program duhet të jetë i veçantë nga të gjitha Programet e tjera. Të gjitha institucionet buxhetore kanë një Program 1110: Planifikim, Menaxhim dhe Administrim. Ky program identifikohet në terma të funksionit dhe përmban të gjitha shërbimet e përgjithshme që janë siguruar në mbështetje të institucionit buxhetor si një i tërë (Shiko Kapitullin 2.3 për një përshkrim më të detajuar se çfarë duhet të përfshihet në Programin 1110).

Si një rregull i përgjithshëm, Programet e tjera duhet të përkufizohen në terma të politikës që ato zhvillojnë dhe zbatojnë, dhe jo të funksioneve. Kjo bëhet pasi e gjithë pjesa e mbetur e punës së buxhetimit është e organizuar rreth Qëllimit, Objektivave dhe Produkteve të Politikës. Do të jetë shumë e vështirë të realizohet kjo punë në qoftë se vetë politika është e paqartë. 

Përshkrimi i Programit duhet që thjeshtë të japë kompetencat e Programit. Deklarata e Politikës së Programit duhet të identifikojë politikën për të cilën Programi është përgjegjës. Duhet të ekzistojë një lidhje e qartë midis Deklaratës së Politikës së Programit dhe dokumentave publikë që parashtrojnë agjendën politike. Këto mund të jenë Programi i Qeverisë, Strategjia Kombëtare për Zhvillim dhe Integrim, Strategjia e Sektorit, Planit i Zbatimit për Marrëveshjen e Stabilizim Asocimit ose dokumente të tjerë të ngjashëm.
Shpesh ndodh që programet përkojnë ekzaktësisht me Drejtoritë, por kjo nuk ndodh në çdo rast. Ndonjëherë dy ose më shumë Drejtori janë të përfshira në të njëjtin Program pasi ato kanë përgjegjësi të ndryshme por për të njëjtën fushë të politikës. Kështu Programi i Sigurisë Ushqimore dhe Mbrojtjes së Konsumatorit përfshin Drejtorinë e Shërbimeve Veterinare, Drejtorinë e Mbrojtjes së Bimëve dhe Drejtorinë e Kontrollit të Ushqimit. Të tre këto drejtori janë në varësi të Drejtorisë së Përgjithshme të Sigurisë së Ushqimit dhe Mbrojtjes së Konsumatorit. Kur një program përfshin në këtë mënyrë dy ose më shumë Drejtori, kjo nuk përbën asnjë ndryshim në lidhje me marrëdhëniet manaxheriale dhe hierarkike brenda institucionit buxhetor. 

1.2 Çështje që lidhen me Programin

1 A është e qartë se çfarë përfshihet në Program? A është ai qartësisht i ndryshëm nga Programet e tjera të Ministrisë së Bujqësisë, Ushqimit dhe Mbrojtjes së Konsumatorit? 

2 A ka ndonjë Sektor në institucionin buxhetor puna e të cilit është e përfshirë në më shumë se një Program? Në qoftë se po, atëherë ri-formuloni Programet në mënyrë që Sektori të shfaqet në një Program të vetëm.

3 A janë të gjitha burimet e lidhura me zhvillimin dhe zbatimin e Programit të përfshira në tavanin buxhetor të këtij Programi? Tavani buxhetor duhet të përmbajë:

· shpenzimet e të gjithë personelit të lidhur me Programin
· të gjitha shpenzimet e çdo institucioni vartës i cili zbaton politikën e Programit

· të gjitha Projektet që lidhen vetëm me këtë Program

Kapitulli 2.3 diskuton shpenzime të tjera që mund të alokohen tek Programi.

1.3 Çfarë është Pema e Programit

Pema e Programit është:

një mënyrë skematike për të përshkruar punën e planifikuar të një Programit.

Tregon se si burimet e shpërndara në detyra individuale (Aktivitete) eventualisht do të çojnë në realizimin e ambicieve afatgjata të politikës (Qëllimeve). Shuma totale e burimeve të shpërndara në Aktivitete do të barazojë shpenzimet totale të buxhetuara të Programit. Ose, e parë nga një këndvështrim tjetër, do të tregojë se si ambiciet afatgjata të politikës (Qëllimi) konvertohen në një tërësi ose grup konkret detyrash (Aktivitete) të cilat do të kryhen vit pas viti dhe produktet të cilat mund të maten dhe monitorohen me qëllim që të sigurojnë zbatimin e politikës së synuar.

Pema e Programit përfshin çdo nivel të planifikimit dhe analizës së buxhetit dhe mbulon çdo zë të shpenzimeve të Programit. Është përfaqësimi më gjithëpërfshirës i ndërlidhjes së politikave dhe shpenzimeve. Lidhja e të gjitha Aktiviteteve me Qëllimin e politikës mund të gjurmohet nëpërmjet Produkteve dhe Objektivave të programit. 

Skema e mëposhtme tregon modelin e përgjithshëm që përdoret në Shqipëri. 

1.4 Çfarë është Qëllimi i Politikës? 

Në Manualin Operacional të PBA (B.3.3.38), qëllimi i politikës përkufizohen si: 

Rezultati i matshëm, i dëshiruar për t’u arritur

nga veprimet e qeverisë

në një periudhë afatmesme - afatgjatë (përtej periudhës së PBA)

Qëllimi është synimi afatgjatë për një Program. Ai do të arrihet një moment përtej planit afatmesëm – domethënë në vitin e katërt ose më vonë. Disa politika kanë një shtrirje shumë të gjatë kohore, dhe kjo duhet të reflektohet në përshkrimin e Qëllimit. Për shembull, transferimi i përgjegjësive të plota të O&M për infrastrukturën e ujitjes tek Organizatat e Përdoruesve të Ujit dhe Federatat e Organizatave të Përdoruesve të Ujit është një synim afatgjatë: transferimi i plotë për 200,000 ha të ujitur nuk pritet që të realizohet deri në vitin 2020.
Qëllimet duhet të jenë të matshme në një farë mënyre, në të kundërt do të jetë e pamundur të kuptohet në qoftë se ato janë arritur dhe kur janë arritur. ‘Mundësimi i  vazhdimit të kontrolleve dhe inspektimeve nga shërbimet e veterinarisë, fito sanitare dhe të sigurisë ushqimore’ është një përcaktim i dobët i një Qëllimi pasi aty flitet për ruajtjen e gjendjes aktuale (status quo): një qëllim duhet të përfshijë, në një farë mënyre, dëshirën për përmirësim. ‘Rritja e cilësisë së prodhimit të ushqimeve të Shqipërisë’ është një formulim më i mirë pasi jep sensin e përmirësimit, por akoma është shumë i përgjithshëm dhe nuk jep një synim të qartë dhe të matshëm.  ‘Arritja e standarteve të eksporteve të produkteve ushqimore, produkteve me origjinë shtazore dhe molusqeve dhe produkteve të tjera të akuakulturës në vitin 2015’ është një përcaktim i mirë i një qëllimi, pasi ka një përcaktim të kënaqshëm të ‘standarteve të eksportit’ (ky përcaktim është i dhënë në Direktivat e rëndësishme të KE) dhe ekziston një rrugë e besueshme e matjes së tendencës së eksporteve (ekziston; statistikat e tregtisë së jashtme të Shqipërisë). 

‘Rritja e prodhimit bujqësor’ është gjithashtu një Qëllim jo shumë i dobishëm pasi ai jep një aspirim të përgjithshëm, pa synime sasiore. ‘Rritja e vlerës së prodhimit të drithërave që ujiten me 50% në vitin 2015, në krahasim me xx milion lekë të prodhuara në vitin 2009’ mund të jetë një qëllim i specifikuar shumë më mirë.
Marrëdhënia midis Qëllimit dhe Objektivave

Puna në drejtim të arritjes së Qëllimit mund të ketë filluar, ose mund të fillojë gjatë periudhës afatmesme. Në të dyja rastet, duhet të hartohen Objektiva të cilat do të sjellin progres në drejtim të arritjes së Qëllimit në një ose më shumë vite të planit afatmesëm. Plani afatmesëm është viti aktual (viti 0) dhe tre vitet në vijim (vitet nga 1 në 3)

Në qoftë se Qëllimi nuk ka Objektiva që janë të lidhura me të, atëherë kjo nënkupton që puna për arritjen e Qëllimit nuk do të fillojë përpara përfundimit të planit afatmesëm – që do të thotë minimalisht në vitin 4. 

1.5 Çështje që lidhen me Qëllimet e politikës

1. A përshkruhet qartësisht në përkufizim që kemi të bëjmë me një politikë që synohet të arrihet në vitin 4 ose më vonë?
2. A është afati kohor i përfshirë në këtë përkufizim i përshtatshëm për natyrën e politikës? 

3.  A jepen detaje në përkufizim se si do të arrihet Qëllimi i politikës në vend të (ose përveç) përshkrimit se si do të arrihet vetë përshkrimi i politikës? Në qoftë se po, mund të ketë pak konfuzion – që përshkruhet në Qëllimet dhe Objektivat – dhe mënyrat, të cilat janë përshkruar tek Produktet. Për shembull, ‘Rritja e prodhimit bujqësor nëpërmjet promovimit të rritjes së përdorimit të fertilizuesve dhe adaptimit të varieteteve me prodhueshmëri të lartë’ përzien atë çfarë duhet të arrihet (prodhim i rritur) dhe të mjeteve apo mënyrave (promovimi i rritjes së përdorimit të fertilizuesve (plehrave kimikë dhe varietetet me prodhueshmëri të lartë).
4. A ekzistojnë objektiva, të cilat do të kontribuojnë në arritjen e Qëllimit në një ose më shumë vite të periudhës afatmesme? Në qoftë se jo, mos do të thotë kjo që ju planifikoni ta filloni punën vetëm mbas vitit të katërt apo përtej vitit të katërt?

1.6 Çfarë është Objektivi i Politikës?

Objektivat e Politikës përkufizohen (Manuali Operacional B.3.3.38) si:
arritje specifike të politikës, saktësisht të matshme në kohë, numër dhe kosto, 
që mund të arrihen gjatë periudhës PBA dhe që janë hapa të ndërmjetme 
drejt arritjes së Qëllimit të Politikës 

Të gjitha shpenzimet e ministrisë duhet të kontribuojnë 

në përmbushjen e Objektivave të deklaruar. 

Objektivat përcaktojnë arritjet e planifikuara në çdo vit të planit afatmesëm. Plani afatmesëm nxjerr gjithmonë në pah 4 vite – vitin aktual (viti 0) dhe tre vitet në vazhdim (vitet 1 në 3). Një objektiv mund të kontribuojë në arritjen e qëllimit, i cili sikurse e kemi parë, do të përmbushet në një moment përtej periudhës afatmesme. Një Objektiv mund të përshkruajë përfundimin e veprimeve që kanë nisur disa vite më parë. Një Objektiv mund të përshkruajë punën që vazhdon nga një vit në tjetrin. Një objektiv duhet të shprehë qartësisht çfarë ju planifikoni të arrini në fund të vitit në fjalë. Objektiva duhet të jetë e matshme në mënyrë që ju (dhe të tjerë) më pas të mundet të vlerësoni nëse ajo është përmbushur ose jo. Ajo nuk është një përshkrim i mënyrës se si ju planifikoni ta arrini Objektivin. Mënyra/mjetet do të paraqiten si Produkte dhe Aktivitete.

Objektivat duhet të jenë të pavarura nga njëra-tjetra në mënyrë që të maten veçmas pa krijuar mbivendosje apo vlerësim të dyfishtë. Ju do ta keni shumë të vështirë të përkufizoni Produktin dhe të shpërndani burimet në qoftë se Objektivat nuk janë të pavarura.

Shembull: 
‘Reduktimi i dëmtimeve nga parazitë të veçantë në bimët bujqësore’ nuk është një objektiv shumë i dobishëm. Që objektivi të jetë një bazë e dobishme që mund të përdoret për të kuptuar dokumentin e PBA-së, duhet që të dimë me sa synohet që të reduktohen dëmtimet për vitin në fjalë, si do të matet (volumi ose vlera) dhe cili është niveli aktual i dëmtimit. Gjithashtu mund të jetë e rëndësishme të dihen parazitët kryesorë që do luftohen dhe llojet e bimëve (p.sh., drithërat, hortikultura), gjithmonë nëse kjo do të ndikonte në dallimin e Produkteve të kërkuar.

Edhe Objektivi, ‘Eliminim i plotë (100%), nëpërmjet niveleve të rritura të inspektimeve të sigurisë ushqimore, i pranisë në treg të produkteve që nuk plotësojnë kërkesat e sigurisë ushqimore’ vuan nga një sërë problemesh. Së pari, ai përzien atë çfarë do arrihet me mjetet apo mënyrat që do përdoren: ‘nivele të rritura të inspektimeve të sigurisë ushqimore’ është mjeti apo mënyrat (Produktet) që do të përdoren për të arritur synimin. Së dyti, nuk jepet pikënisja – cila është përqindja aktuale e produkteve që nuk plotësojnë kërkesat e sigurisë ushqimore? Së fundmi, kujtoni që Objektivat, ashtu si Produktet, duhet të jenë SMART (shikoni më poshtë për një diskutim të plotë të kësaj akronime) dhe që ‘R’ është Realist: ekzistojnë vetëm pak vende në botë që mund të pretendojnë konformitetin 100% në lidhje me rregulloret e sigurisë ushqimore. Është mirë që të vendosen Objektiva që janë sfidues, por ato duhet të jenë të arritshme; besueshmëria mund të dëmtohet nga Objektivat jo realistë.

Këto janë Objektivat që janë përcaktuar në fushën e sigurisë ushqimore nga Autoriteti i Sigurisë Ushqimore në Zelandën e Re:

· Reduktim me 50% i rasteve të raportuara të campylobacteriosis të shkaktuara (të lindur) nga ushqimet, në vitin  2013
, nga një pikënisje 160 raste për  një popullatë prej 100,000 në 80 raste për  një popullatë prej 100,000
· Reduktim me 30% i rasteve të raportuara të salmonellosis të shkaktuara (të lindur) nga ushqimet vitin 2013 nga një pikënisje e 14.2 raste për  një popullatë prej 100,000 në 10.6 raste për  një popullatë prej 100,000
· Mosndryshim i rasteve të raportuara të listeriosis të shkaktuara (të lindur) nga ushqimet deri në vitin 2013 – duke mbajtur një pikënisje prej 0.47 rastesh për 100,000 (që është zvogëluar nga 0.54 raste për një popullatë prej 100,000 në vitin 2004).

Vini re që në këtë rast, objektivat janë përcaktuar në lidhje me efektet që ka në komunitet niveli i ulët i sigurisë ushqimore.

Gjithashtu, është e rëndësishme që të shmangen objektivat shumëdimensional, sepse kjo e bën të vështirë planifikimin dhe dhënien e përparësisë  për Produktet. Në vazhdim do të jepet një shembull sesi një Objektiv i vetëm mund të përfshijë më shumë se një Objektiv:

‘Garantimi i funksionimit sipas kushteve teknike te 28 hidrovoreve (regjim pune) për sigurimin e kullimit te 75 000 ha si proces ciklik i përvitshëm dhe përmirësimi i kapacitetit  transportues te ujit te hidrovoreve nëpërmjet procesit te rikonstruksionit e instalimit te elektropompave te reja.’

Ky Objektiv do ishte më mirë të ndahet në dy Objektiva:

1. Kullim i sigurt për 75,000 ha. tokë bujqësore sipas kushteve teknike aktuale.
2. Kullim i përmirësuar për x ha më shumë tokë bujqësore.
Vini re që përcaktimi është përmirësuar pasi janë ndarë ato çfarë dëshirohet të arrihet me mjete apo mënyrat që do përdoren: funksionimi i pompave ekzistuese dhe rehabilitimi i pompave të tjera janë mënyrat për të arritur objektivat. Duhet të përcaktohen Standardet e Politikës e duhura në mënyrë që këto dy objektiva të kenë kuptim (shiko më poshtë diskutimin për Standardet e Politikës).

Lidhja midis Objektivave dhe Produkteve

Çdo objektiv do të ketë një ose më shumë Produkte. Vetëm një produkt do të ishte e pazakontë.

Një gabim i zakonshëm është ngatërrimi i Objektivave me Produktet ( ose edhe Objektivat dhe Aktivitetet). Punonjës më të kualifikuar, ndërtesa të reja, teknologji dhe komunikacion i përmirësuar, hartimi i raporteve dhe pyetësorëve mund të jenë të gjitha shumë të dobishme. Por përmbushja e tyre nuk është një Objektiv. Ato janë elemente dytësore për Objektivin e politikës, të lidhura me përmirësimin e standarteve të shërbimit ose ofrimin e shërbimeve të reja. Për këtë arsye, ‘Trajnim stafi’ nuk është një Objektiv i përshtatshëm: ai është një aktivitet që do të çojë në një Produkt (p.sh., oficerë (punonjës) këshillimi të kualifikuar më mirë) që do të çojë tek një Objektiv (p.sh., rritje e nivelit të adaptimit të praktikave të menaxhimit të qëndrueshëm të tokës nga fermerët).

Në qoftë se ju shikoni se keni më shumë Objektiva se Produkte, kjo do të thotë që patjetër diçka nuk shkon mirë.  Ndoshta mund të jetë një ngatërresë. Gjithashtu, është e sigurt që ka një ngatërresë edhe në rastin kur për disa Objektiva jepet vetëm nga një Produkt.
1.7 Çështje që lidhen me Objektivat e Politikës

1. A përshkruan çdo objektivë arritjet e planifikuara të politikës në fund të (ose gjatë) vitit në diskutim? A jeni të sigurtë nëse Objektivat përshkruajnë atë që duhet të arrihet dhe jo mënyrat e arritjes?

2. A mund të matet Objektiva? 

3. A janë Objektivat qartësisht të ndryshme nga njëra-tjetra? 

4. A mundet të identifikoni Produktet e lidhura me çdo Objektiv? 

5. A keni përkufizuar standartet që mundësojnë matësit cilësor? ‘Shërbimet përgjegjëse’ mund të jetë një objektiv i pranueshëm, por pa pasur informacion shtesë se çfarë kuptohet me ‘përgjegjëse’, është e vështirë të kuptohet se çfarë mund të përfshijë ky objektiv. Drejtoria e Industrive Primare në shtetin e Viktorias (Australi) ka vendosur një kohë përgjigjeje më pak se 24 orë për kafshët, insektet e dëmshme, sëmundjet dhe incidentet katastrofike dhe për insektet që dëmtojnë bimët, sëmundjet, mbetjet dhe incidentet katastrofike.
1.8 Çfarë është Standarti i Politikës? 

Standartet e Politikës përkufizohen (Manuali Operacional i PBA-së B.3.3.38) si:

Parametrat sasiorë dhe cilësorë që i japin kuptim një politike. 
Objektivat duhen lëvruar në një mënyrë që të plotësojnë një standart të caktuar 
që mund të jetë ndërkombëtar, Evropian, Shqiptar ose tjetër.

Objektivat dhe Produktet duhet të përshkruhen në mënyrë që të mundësohet matja e arritjes kundrejt planit. Në këtë mënyrë Standartet përshkruajnë matësa që mund të përdoren në këtë proces. Çdo objektiv ka nevojë për specifikimin e Standarteve, përveç rasteve kur deklarata e Objektivit (ose Produktit) përmban në vetvete edhe një përkufizim të plotë të Standarteve të aplikueshme për të ( edhe në këto raste këto përkufizime duhet të përsëriten në pjesën e duhur të materialit).
Përkufizimi i Standarteve duhet të specifikohet me qartësi ose duhet të përmblidhet në mënyrë që të kuptohet edhe nga jo-specialistët ose për ndryshe të japë referenca në burime publike dhe të aksesueshme ku mund të gjendet përkufizimi i plotë. Publike dhe të aksesueshme do të thotë një dokument i disponueshëm lehtësisht dhe/ose një faqe interneti. Përdoruesit dhe përfituesit e mundshëm të shërbimeve do të duan të dinë çfarë të presin dhe duhet të jenë në gjendje ta marrin këtë informacion.

Në shembullin tonë të mësipërm të kullimit, standartet e kullimit të arritshme për kushtet teknike aktuale duhet të specifikohen tek Standartet e Politikës, ashtu siç duhet të specifikohen edhe standardet e përmirësuara që lidhen me objektivin e dytë. Standardet aktuale shqiptare janë specifikuar si 5-8 litra/sekondë/hektar. Standartet e përmirësuara supozohet që duhet të japin një normë të evakuimit të ujit më të madhe se norma e mësipërme.

Ashtu si edhe ministritë e ngjashme në vende të tjera, Ministria e Bujqësisë e Shqipërisë, ka përgjegjësi për mbrojtjen nga përmbytjet. Standardet e mbrojtjes nga përmbytjet ndryshojnë sipas nivelit të përdorimit (dhe në këtë mënyrë vlerës) së tokës që mbrohet: toka bujqësore që mbillet me drithëra duhet të mbrohet më mirë sesa kullota; dhe pronat rezidenciale duhet të mbrohen më mirë se toka bujqësore. Periudha e pritur e kthimit e nivelit maksimal të përmbytjes që mund të përballohet pa dëmtime është mënyra e zakonshme e shprehjes së nivelit të mbrojtjes. Kështu Bordi i Brendshëm i Kullimit i Black Sluice në Britaninë e Madhe synon të mbrojë tokën bujqësore nga 1 përmbytje në 10 vjet (një standard shumë i ulët) dhe zonat e zhvilluara nga 1 përmbytje në 50 vjet (një standard më i lartë). Në mënyrë të ngjashme, Ministria e Bujqësisë dhe Ushqimit në Britaninë e Madhe i përcakton standardet e tokës bujqësore si më poshtë:
	Potenciali i tokës
	Të korrat
	Përcaktimi i frekuencë së përmbytjes – jo më shumë se

	
	
	Mars-Nëntor.
	I gjithë viti

	Shumë i lartë 
	Prodhime kopshtarie
	1 në 100 vjet

	I lartë
	Rrënjë të ushqyeshme, drithëra dhe bimë me kërcell të përmirësuara
	1 në 25 vjet
	1 në 10 vjet

	Mesatar
	Drithëra dhe bimë me kërcell të përmirësuara
	1 në 10 vjet
	1 në 5 vjet

	I ulët
	Bimë me kërcell të përmirësuara
	1 në  5 vjet
	1 në 2 vjet

	Shumë i ulët
	Tokë kullotje.
	1 në 3 vjet
	1 në 1 vit


Burimi: MAFF 1974

Mësimi që nxirret nga tabela e mësipërme është që standartet nuk duhet të jenë shumë të përmbledhura, ose të shprehura në një diapazon shumë të gjerë. Për shembull, ‘niveli I sigurisë nga përmbytjet varion nga 20%-1%’ që është standarti i politikës për programin e Ujitjes dhe Kullimit në këtë ministri është shumë i përmbledhur pasi politika dhe kostot (përfitimet) shoqëruese do të jenë shumë të ndryshme në secilin skaj të diapazonit. Për këtë arsye, ky nuk është një shembull i mirë. Nga ana tjetër, ‘aplikimi mesatar i ujit për ujitje prej 3500 m3/ ha’ është një standard i saktë dhe për këtë arsye është një standard më i mirë.
Shpesh Standardet e Politikës për Bujqësinë, Sigurinë e Ushqimit dhe Mbrojtjen e Konsumatorit jepen në direktivat e KE që janë përshirë në legjislacionin shqiptar. Për shembull: Rregullorja 396/2005/EC mbi “Nivelet maksimale të mbetjeve të pesticideve në produktet ushqimore” është përfshirë në kuadrin legjislativ të Shqipërisë dhe në të gjenden disa nga Standartet e Politikës që janë të lidhura me Objektivin e eliminimit nga tregu të  produkteve ushqimore të pasigurta (siç u diskutua më lart). Në këtë kontekst, zakonisht është e mjaftueshme të jepen referencat dhe titujt e ligjeve të rëndësishme, vendimeve dhe rregulloreve (me një konspektim të shkurtër të përmbajtjes dhe/ose qëllimit të tyre), pasi ato janë shumë dhe shumë të detajuara për ti dhënë të gjitha.
Kur një program ka si pjesë të tij edhe ofrimin e këshillave për politikat (që ndodh shumë shpesh në programet e MBUMK), atëherë mund të ketë vështirësi në përcaktimin e standarteve të duhur të politikës. Produktet si ‘Materiale politikash të dorëzuara tek Ministri’ nuk kanë shumë kuptim nëqoftëse nuk përcaktohen disa standarte minimale për cilësinë e këshillave të dhëna. Disa vende si: Zelanda e Re kanë përcaktuar arritjen e një minimumi pikësh tek pyetësorët e përdoruesve (p.sh: Ministri) të këshillës, ose një klasifikim minimal gjatë rishikimeve të rregullta të barabarta. Ky përcaktim mund të jetë i ndërlikuar dhe jo domosdoshmërisht i zbatueshëm në kushtet aktuale të Shqipërisë, por mund të jetë një pikënisje e mirë në të ardhmen e afërt.

Ndoshta, më i përshtatshëm në këtë fazë është përcaktimi i dimensioneve të ndryshme të cilësisë për këshillat e politikës, dhe sigurimi që menaxherët kuptojnë qartë se çfarë kërkohet në secilin nga dimensionet. Poshtë jepet një shembull nga Australia për këtë mënyrë përcaktimi. 

Standarte të ngjashme të këshillës për politikën mund të adoptohen për Ministrinë si një e tërë dhe të referohen aty ku është e nevojshme në Standardet e Politikës së Programit; ose mund të zbatohet një nëngrup për një program të caktuar, gjithmonë në varësi të veçorive të këshillave të politikës që jepen.

Zakonisht nuk është e përshtatshme që të përfshihet si standard politike për ‘këshillën e politikës’ që kursi i rekomanduar i veprimit ndiqet nga vendim-bërësi  (megjithëse dështimi i vazhdueshëm në rekomandimin e mundësive të pranueshme do të ishte mjaft shqetësues).
Standardet e Cilësisë për Këshillën e Politikës

	STANDARTI I CILËSISË

	KUPTIMI PËR MANAXHERËT


	SYNIMI

	· Synimi i këshillës përcaktohet qartë dhe i përgjigjet çdo pyetjeje që ngrihet


	LLOGJIKA

	· Përcaktohen qartë supozimet tek të cilat bazohet këshilla

· Argumenti mbështete nga faktet


	SAKTËSIA

	· Fakti i përdorur është i saktë dhe i besueshëm

· Përfshihen të gjitha faktet materiale


	MUNDËSITË

	· Paraqiten një sërë mundësish të përshtatshme

· Identifikohen si për qeverinë ashtu edhe për komunitetin, përfitimet, kostot dhe pasojat që shoqërojnë çdo mundësi


	PËRGJEGJSHMËRIA

	· Këshilla merr parasysh realitetet aktuale 

· Këshilla parashikon zhvillimet


	KËSHILLIMI

	· Evidentimi i konsultimeve të duhura me agjenci të tjera qeveritare dhe i interesave të prekur


	PREZANTIMI dhe KONÇIZITETI

	· Formati i paraqitjes duhet të përputhet me standardet e specifikuar të prezantimit

· Këshilla prezantohet në një mënyrë të qartë dhe konçize


	PRAKTICITETI dhe LIDHJA

	· Rekomandimet marrin parasysh problemet e parashikuara për vënien në zbatim, fizibilitetin, përshtatjes në kohë dhe përputhshmërinë me politikën e të gjithë qeverisë


	KUFIZIMI NË KOHË

	· Këshilla duhet të jepet duke pasur parasysh limitet e kohës që janë vënë nga Qeveria qoftë si afat i fundit apo qoti edhe si kohë përgjigjeje.



	


Burimi: Department of Finance, CommonWealth Government of Australia Measuring Output Using the Example of Policy Advice, July 1998.

1.9 Çështje që lidhen me Standartet

1. A keni dhënë një matës të cilësisë për secilin objektiv?
2. A keni të dhëna që mundësojnë matjen e arritjes së këtyre Standarteve? Në qoftë se jo, çfarë hapash duhet të ndërmerrni që të siguroni të dhënat e nevojshme? P.SH: nëqoftëse ‘rritja e nivelit të informimit publik në lidhje me të drejtat e konsumatorit në fushën e sigurisë ushqimore’ është një objektiv, atëherë është e nevojshme që kjo gjë të konfirmohet nga analizat e opinionit. Dhe çfarë matësish apo treguesish alternativ të performancës do të përdorni ndërkohë? 

3. A jepen të plota Standartet në Dokumentacionin e PBA? Në qoftë se jo: a janë përmbledhur ato në dokumentacionin e PBA në mënyrë që një jo-specialist t’i kuptojë ato; dhe a janë ato të publikisht dhe lehtësisht të aksesuesme? A jepet ky burim në dokumentacionin e PBA-së? 

1.10 Çfarë është një Projekt?

Një Projekt përkufizohet (Manuali Operacional B.3.5.C) si:
Një grup i ndërlidhur detyrash të cilat së bashku prodhojnë 
një ose më shumë Produkte 
që do të rrisin asetet publike. 

Një projekt ka një fillim dhe një mbarim të qartë dhe zakonisht përfshin disa transformime. Ndërtimi dhe vënia në përdorim e një ndërtese mund të jetë një Projekt; e njëjta gjë mund të thuhet për përmirësimin e një ndërtese ekzistuese. 

Projektet përgjithësisht kërkojnë shuma të mëdha burimesh investimi, prandaj ato zakonisht përfshijnë një kombinim të shpenzimeve të investimit dhe kostove korente. Projektet përgjithësisht kërkojnë më shumë se një vit për tu përfunduar.

Ekzistenca e shpenzimeve të investimit nuk nënkupton automatikisht që kemi të bëjmë me një Projekt. Puna e në fjalë mund të jetë një Projekt; por mund të jetë pjesë e një Projekti ashtu sikundër mund të mos jetë fare Projekt. 

Po kështu, një kontratë nuk është e barazvlefshme me një Projekt. Një projekt mund të përfshijë shumë detyra që kërkojnë shumë kontrata të pavarura për përfundimin e tij me sukses. 

Shembull: 
Projekti 1: 
zëvendësimi i ashensorëve për përdorim në zyrat e Institutit të Shërbimeve Veterinare dhe Sigurisë së Ushqimit. 
Projekti 2:  mobilimi i zyrave sipas një standarti të përshtatshëm për përdorim nga Instituti i Shërbimeve Veterinare dhe Sigurisë së Ushqimit . 

Projekti 3:
blerja e pajisjeve për zyrat në përdorim të Institutit të Shërbimeve Veterinare dhe Sigurisë së Ushqimit. 
Projekti 4: 
blerja e automjeteve për përdorim nga Instituti i Shërbimeve Veterinare dhe Sigurisë së Ushqimit.
Këta nuk janë projekte të pavarura. Projektet 3 dhe 4 më vete nuk mund të konsiderohen projekte. Ato janë thjesht blerje gjërash. Këto mund të jenë katër kontrata të ndryshme. Por ato mund të konsiderohen si Produkte të një projekti të vetëm:
Projekt X: 
Vënia e zyrave në funksionim sipas një standarti të përshtatshëm për përdorim nga Instituti i Shërbimeve Veterinare dhe Sigurisë së Ushqimit. 

Produkt A: 
zëvendësimi [numri i] ashensorëve

Produkt B: 

mobilimi [numri i] zyrave ose mobilimi i [numri i] metër katror sipërfaqe zyre

Produkt C: 

blerja [numri i] pajisjeve për zyrë
Produkt D: 
blerja [numri i] automjeteve
Këto japin një pamje më të qartë të gjithë punës së nevojshme për sjelljen e zyrave në kushte të përshtatshme pune. Është më e lehtë të sigurohet që çdo punë e nevojshme është marrë në konsideratë. (Nuk kërkohet punë për energjinë elektrike, ujin, rrjetin e IT?) Dhe është më e lehtë të konstatohet se si vonesat në një pjesë të Projektit mund të ndikojnë detyrat e mëvonshme. Për shembull, në qoftë se vonohet mobilimi i zyrave, atëherë edhe blerja e pajisjeve që do të dërgohen në zyra duhet gjithashtu të vonohet, dhe përfundimi i të gjithë Projektit do të vonohet. 

I njëjti parim aplikohet edhe në projekte më të vogla me të njëjtin karakter – për shembull, rehabilitimi i një sërë hidrovoresh në të njëjtin rajon. Këto mund të grupohen bashkë si një projekt i vetëm – secili nga hidrovoret jepet si një Produkt – kur kemi të dhënë volumin e punimeve që ka luhatje të vogla nga një hidrovor në tjetrin. 

Është mjaft e rëndësishme të respektohet ndarja Projekt/Jo-Projekt që është e dhënë edhe në procedura. Produktet që ofrohen nga veprimet normale dhe Aktivitetet e Mirëmbajtjes (duke përfshirë shpenzimet e përsëritura) nuk duhet të vendosen nën projekte pasi disa Aktivitete  nuk kanë një fillim dh një fund të qartë: ato janë të vazhdueshme dhe për zbatimin e tyre nuk duhen marrëveshje të veçanta administrative. Kështu, ‘Menaxhimi i Infrastrukturës së Ujitjes, Kullimit dhe Mbrojtjes nga Përmbytjet’ nuk mund të jetë një Projekt, pasi ai përfaqëson punën normale të përditshme të drejtorive përkatëse. Në mënyrë të ngjashme, ‘Përmirësimi i Kullimit nëpërmjet hidrovoreve’ nuk është një projekt, pasi ai arrihet nëpërmjet aktiviteteve të përditshme të një numri hidrovoresh. Edhe Aktivitete që kanë të bëjnë me ‘procesin ciklik të mirëmbajtjes së rrjetit të kanaleve të kullimit’ normalisht nuk duhet të klasifikohen nën një Projekt pasi ato duhet të jenë pjesë e një regjimi të planifikuar të mirëmbajtjes për asetet e fiksuara
 – nuk ka rëndësi nëse aktiviteti nuk kryhet çdo vit.

Njëkohësisht, Produktet që nuk kanë një natyrë të vazhdueshme dhe që plotësojnë përcaktimin e një Projekti (ose të një komponenti të një Projekti) nuk duhet të vendosen nën Jo-Projektet.  Përmirësimi i kapaciteteve të Institutit të Veterinarisë dhe Sigurisë së Ushqimit në mënyrë që të plotësojnë detyrimet e reja që vijnë nga procesi i integrimit evropian është një Projekt që ka disa Produkte, duke përfshirë edhe godinën e rikonstruktuar dhe laboratorët e pajisur me mjetet e nevojshme. Për këtë arsye, këto Produkte nuk duhen kategorizuar si Jo-Projekte.
Një gabim tjetër i mundshëm është përpjekja për të kategorizuar kontributet nga financimet e buxhetit të shtetit për Projekte me financim të huaj si Produkte të veçanta tek Jo-Projektet. Ky është shembull i ngatërrimit të financimit me Produktet që ofrohen me këtë financim dhe kjo duhet të evitohet. Për shembull, një ‘Produkt’ i përshkruar si ‘Mbështetje për Projektin e Gripit të shpendëve’, nuk është me të vërtetë një Produkt (shiko përcaktimin e mëposhtëm). 

Zakonisht të josh ideja e hartimit të Projekte që zgjasin vetëm një vit. Kjo e bën më të lehtë të përcaktosh kur një Projekt është përfunduar. Dhe në të njëjtën kohë vjen për shtat me natyrën 1-vjeçare të kontraktimit (edhe pse, sipas ligjit të sistemeve të buxhetit të Shqipërisë,  kontraktimi shumë vjeçar është i pranueshëm). Por Projekti duhet të përcaktohet në terma që përkojnë me jetën e tij natyrale nga fillimi në fund. Kjo periudhë zakonisht është dy ose më shumë vjet. 

Kur një Projekt zgjat, le të themi, tre vjet, pyetja që shtrohet është si ta përshkruajmë pozicionin për tu arritur në fund të viteve 1 dhe 2. Projekti duhet të kontribuojë në arritjen e një Objektive, e cila do të jetë specifike për çdo vit. Projekti do të lëvrojë Produkte që duhet të jenë SMART për çdo vit. 

Ka disa mënyra se si mund të trajtohet kjo:

· Mund të jetë e domosdoshme të përcaktohet sasia e punës që duhet të kryhet në çdo vit. Në qoftë se 2,000 metra katrorë të sipërfaqes duhet të riparohen gjatë tre viteve, atëherë duhet të realizohen 500 metër katror në fund të vitit të parë, 1,200 metër katror në fund të vitit të 2 dhe 300 metër katror në një moment të caktuar të vitit të tretë. Gjithashtu, ju do të jeni në gjendje të përcaktoni një profil të punës që do të kryeni për çdo tre mujor. 

· Zakonisht do të jetë e mundur të identifikohen pikat më të rëndësishme në Projekt që duhet të përfundojnë në një datë të caktuar në qoftë se i gjithë Projekti duhet të përfundojë në kohë. Këto mund të jenë pjesë të rëndësishme të Projektit si për shembull nënshkrimi i një kontrate ose nënshkrimi i një pjese të punimeve. Këto çështje të rëndësishme do të ndodhin në një datë specifike, kështu që ju do të jeni në gjendje ti caktoni ato në një 3-mujor të caktuar të profilit tuaj të punës. 

· Mund të jetë e nevojshme të thuhet “përfundimi i 20% të punës së Projektit do të realizohet brenda fundit të vitit të parë”. Është e dukshme që kjo është më precize dhe mund jetë e nevojshme që të bëhet një vlerësim i arsyeshëm se çfarë nënkupton “20%” realisht. Në qoftë se ju realizoni një menaxhim të mirë të projektit, do të jetë shumë më e lehtë të bëhet kjo. Hartimi i profileve 3 mujor të punës mund të jetë më problematik, por ju duhet të jeni në gjendje të bëni vlerësime që do ju lejojnë ju të vlerësoni në qoftë se Projekti po realizohet sipas Planit ose jo. 

Një Projekt ka një fund të qartë kur puna e tij është përfunduar. Por fundi i projektit nuk nënkupton fundin e shpenzimeve. Të gjitha projektet kanë pasoja për vetë natyrën dhe kostot e një biznesi normal dhe kjo duhet të reflektohet edhe te shpenzimet e planifikuara. Burimet duhet të shpërndahen për Projektin dhe për Produktet dhe/ose Aktivitetet që do të duhen nëse Produktet e Projektit do të përdoren me efektivitet. 

Një shembull:

Është hartuar një Projekt për ndërtimin dhe vënien në funksionim të një laboratori të ri rajonal në varësi të Institutit të Veterinarisë dhe Sigurisë së Ushqimit. Projekti do të marrë masat për sigurimin e shërbimeve (ujë, energji elektrike, rrugë etj) në zonën e ndërtimit, për ngritjen e ndërtesës sipas standarteve të duhura (që varen nga lloji dhe sofistikimi i aktiviteteve që do të kryhen në këtë qendër), sistemimin e ndërtesës (mjetet e nevojshme për zyrat, pajisjet e laboratorit, etj.) disa makina për kërkimet nëpër fusha, rekrutimin e njerëzve që do të punojnë në laborator dhe një pjesë të menaxhimit të projektit dhe mbikëqyrje të pavarur. Kur laboratori të jetë gati për përdorim, Projekti është i përfunduar. 

Edhe mbas përfundimit të projektit do të ketë kosto të vazhdueshme. Njerëzit që punojnë aty duhet të paguhen; mirëmbajtja e një mjedisi të përshtatshëm për testime shkencore do të ketë nevojë që të kontrollohet niveli i  temperaturës dhe lagështisë, dhe kjo do të çojë në shpenzime energjie elektrike; në qoftë se furnizimi me energji elektrike është i pasigurtë, do të nevojitet një gjenerator; prona duhet të sigurohet kështu që duhen marrë masat për sigurinë; kohë mbas kohe duhet të zëvendësohen pajisjet dhe ndërtesa të mirëmbahet dhe riparohet. 

Këto janë kostot korente që janë pasojnë një Projekti. Ato duhet të vlerësohen dhe të përfshihen gjithmonë në plan. Nëqoftëse në shembullin tonë pritet që laboratori të inspektojë dhe të mbledhë në mënyrë të rastësishme mostra nga prodhuesit lokal të ushqimeve, dhe nuk ka asnjë plan për naftën e duhur dhe kostot e mirëmbajtjes së makinave që do përdoren për të vizituar godinat ku prodhohen ushqimet, do të bëjnë që Projekti të mos japë ose prodhojë rezultatin e dëshiruar dhe nuk japin vlerë për paratë që janë shpenzuar.  Kjo duket normale, por eksperienca botërore si në vendet e zhvilluara dhe në vendet më pak të zhvilluara, tregon që dështimi në parashikimin e saktë të kostove operative ditore është një nga shkaqet kryesore që projektet të mos realizohen.
Pra, në qoftë se puna për vënien në shfrytëzim të laboratorit rajonal duhet të përfundojë në fund të viti të dytë kostot operative duhet të përfshihen në shpenzimet e vitit 3. Nuk është e mjaftueshme të vlerësohen kostot e funksionimit kur Projekti është pranë përfundimit. Kostot e operimit do të jenë pjesë e planifikimit që në fillim të projektit. Kjo është një nga kërkesat dhe përfitimet e procesit të PBA.
1.11 Çështje që lidhen me Projektet

1. A jeni plotësisht të sigurtë që Projekti juaj është vërtet një Projekt? A mund të përfshihet ai më saktësisht si një Produkt i një Projekti më të gjerë? Apo ka të bëjë thjesht me disa blerje, që nuk mund të konsiderohen fare si një projekt.

2. A i keni identifikuar të gjitha komponentët që duhet të realizohen që Projekti të përfundojë me sukses?

3. A mund ti identifikoni këto komponentë në Produktet?
4. Në qoftë se keni një Projekt disa vjeçar, a mund të përcaktoni pozicionin që ju planifikoni të arrini në fund të çdo viti?

5. A i keni identifikuar kostot operative që do të ndodhin mbas përfundimit të Projektit?

1.12 Çfarë është Produkti?

Manuali Operacional (B.3.5.36) e përkufizon Produktin si 

Të mirat dhe shërbimet që duhen prodhuar për të kontribuar në arritjen e Objektivave afatmesme dhe në Qëllimeve afatgjata.

Produktet duhet të përshkruajnë aktivitete konkrete që do të lëvrojnë Objektivat.

Produkti ideal është SMARTER (Manuali Operacional B.3.5.42 i zhvilluar nga punë e mëtejshme):

· Specifik (Specific)
· Matshëm (Measurable)
· Arritshëm (Achievable)
· Realist (Realist)
· Të përcaktuar në kohë (Time-bound)
· E vlerësuar (Evaluated)
· Shpërblyer (Rewarded)
Emri i Produktit dhe Përshkrimi i Produktit duhet të mos ngatërrohen njëri me tjetrin, pasi janë dy elementë të ndryshëm. Emri i Produktit duhet të jetë i shkurtër dhe të përmbledhë atë që synohet të arrihet nga Produkti. Përshkrimi i Produktit duhet të jetë më i gjatë dhe në të duhet të shpjegohet më saktësisht se çfarë përpiqet të arrijë Produkti. Në Programin e Mbështetjes së Ujitjes dhe Kullimit është dhënë një shembull i mire i Emrit të Produktit, dhe ky është ‘Argjinatura të ndërtuara’. Përsa i përket  Përshkrimit të këtij Produkti, një shembull i mire do të ishte ‘Kilometra argjinaturash të reja të ndërtuara’.

Produktet duhet të përshkruajnë, sa më mirë që të jetë e mundur, situatën që do të ekzistojë kur Produkti të jetë realizuar – në fund të vitit në fjalë ose në një datë të caktuar gjatë vitit. Shmangni përshkrimin e një faze të ndërmjetme. 

Duhet të dallohen qartë produktet e parashikuara nga produktet e planifikuara. Shërbimet veterinare nuk e dinë me saktësi se me sa shpërthime sëmundjesh do tu duhet të merren në një vit të caktuar, por ata mund të bëjnë një parashikim duke u bazuar në ecurinë gjatë një periudhe 5 vjeçare. Nga ana tjetër, shërbimet veterinare mund të planifikojnë në mënyrë më të saktë numrin e vaksinimeve në një vit të dhënë. Edhe liçensimi është i ngjashëm: një trupë liçensuese nuk e di me saktësi numrin e aplikimeve që do të bëhen, por ajo mund të bëjë një parashikim të mirë racional. Në mënyrë të ngjashme, laboratorët që testojnë produktet e pasigurta që i janë shitur publikut nuk mund ta dinë numrin e produkteve që do të testohen dhe për këtë arsye ato duhet të bëjnë një parashikim; në anën tjetër laboratori mund të planifikojë numrin e testeve që do të bëjë nëpërmjet zgjedhjes së mostrave (si të rastësishme ashtu edhe të rrezikshme) të produkteve ushqimore nga tregu.

Shembull 1

Shumë Projekte përfshijnë edhe trajnime, p.sh: trajnimi për kërkesat e BE në fushën e shëndetit të kafshëve, mbrojtjes së bimëve dha sigurisë ushqimore. Këto mund të jenë një kurs i shkurtër prej disa ditësh për një grup të madh ose një program i një grade më të lartë që kërkon vite që të përfundojë për një numër më të vogël punonjësish të përzgjedhur; trajnimi mund të ofrohet nga stafi i projektit ose nga ndonjë trajnues i jashtëm. Në të gjitha rastet, qëllimi është i njëjtë – të trajnuarit/studentët duhet të pajisen me njohuri dhe/ose zotësi që nuk i kanë pasur më parë. Dhe të trajnuarit/studentët më të suksesshëm marrin një kualifikim ose çertifikatë që të provojë evidencën e suksesit të tyre. 

Trajnimi ka nevojë për mësues, salla trajnimi dhe materiale trajnimi. Por këto janë inpute dhe jo Produkte.

Mësuesit, dhoma dhe materialet përbëjnë kapacitetin e trajnimit. Një matje e kapacitetit të trajnimit është e nevojshme për të identifikuar numrin maksimal të ditëve të trajnimit që mund të ofrohen me kombinimin e burimeve aktuale, por nuk jep informacion se sa ditë duhet të zgjasë trajnimi. Ky është një stad i ndërmjetëm. 

Numri i sesioneve të trajnimit nuk është një tregues shumë i dobishëm pasi nuk jep asnjë informacion në lidhje me kohëzgjatjen e trajnimit gjysëm dite apo 2 javë?).

Një matje e numrit të trajnuarve/studentëve që kanë aplikuar ose janë regjistruar në një kurs, përbën një matës më të saktë mbi kërkesën aktuale për trajnim. Por nuk jep informacion mbi numrin e personave që përfunduan kursin me sukses. Njerëzit mund të dështojnë në përfundimin me sukses të kursit për arsye të ndryshme – sëmundje, arsye familjare, arsye financiare, ato mund të largohen për arsye punësimi ose puna e tyre në kurs nuk është në një nivel të kënaqshëm. Ky është një stad i ndërmjetëm më i avancuar. 

Përkufizimi më i mirë është numri i njerëzve të cilët përfunduan një kurs specifik mjaftueshmërisht mirë për të përfituar një kualifikim/certifikatë. Ky është një tregues i mirë se çfarë ka arritur investimi në trajnim. Duke qenë se kurset e trajnimit ndryshojnë shumë nga njëra-tjetra, secili kurs trajnimi duhet të përshkruhet si një produkt i veçantë. Disa rezultate përfundimtare janë të vështira për t’u përkufizuar si Produkte. 

Pra, në vend të një Produkti të vetëm ‘Stafi në qendër (20 persona) dhe stafi lokal (100 persona) i trajnuar në fushën e shëndetit të kafshëve, mbrojtjes së bimëve dhe sigurisë së ushqimit’, ne mund të kemi së paku 3 Produkte (ose më shumë) në varësi të nivelit të ndryshimit të programeve të ndryshme të trajnimit. Gjithashtu mund të jetë e nevojshme të dallojmë, nëqoftëse trajnimi ndryshon ndjeshëm, trajnimin e stafit në qendër dhe trajnimin e stafit lokal. Ky nuk është një problem pasi nuk ka një kufizim për numrin e Produkteve që mund të specifikohen (kujtoni shprehjen për mënyrën sesi vendoset për numrin e Produkteve: ‘... sa më pak që të jetë e mundur dhe aq shumë sa janë të nevojshëm’).

· X staf i kualifikuar (ose i çertifikuar) për aspektet (veterinare) të shëndetit të kafshëve në Kapitullin 12 të acquis communautaire

· y staf i kualifikuar (ose çertifikuar) për aspektet (fitosanitare) të mbrojtjes së bimëve në Kapitullin 12 të acquis communautaire

· z të kualifikuar (ose çertifikuar) për aspektet e sigurisë së ushqimit  në Kapitullin 12 të acquis communautaire

Shembulli  2

Biosecurity e Zelandës së Re (një ndarje e Ministrisë së Bujqësisë së këtij vendi) ka disa funksione që janë shumë të ngjashme me ato që ka Ministria e Bujqësisë, Ushqimit dhe Mbrojtjes së Konsumatorit në Shqipëri. Këto funksione janë përshkruar në Përshkrimin e Programit si:

· Administrim i standardeve të biosigurisë dhe çertifikim i eksporteve
· Hetimi dhe (aty ku është e nevojshme) dërgimi për ndjekje penale e individëve apo organizatave që shkelin legjislacionin e biosigurisë
· Këshillim për politikën në lidhje me çështjet e biosigurisë dhe shërbimeve ministrore
· Vendosja e standardeve të biosigurisë, bërja e analizave të riskut për të mbështetur zhvillimin standard dhe monitorimi i kalimeve kufitare
· Mbikëqyrja për organizma të rinj në mjedisin tokësor dhe ujor, mirëmbajtja e kapacitetit për të hetuar dhe për t’iu përgjigjur organizmave të rinj dhe nëqoftëse është e nevojshme ofrimi i shërbimeve për çrrënjosjen apo menaxhimin e tyre
· Menaxhimi i risqeve të biosigurisë në kufij
Tabela e mëposhtme, që do të na ndihmojë të qartësohemi se çfarë produktesh duhet të specifikohen, paraqet Produkte të ndryshme (dhe sasitë e tyre) që janë prodhuar në disa nga këto zona. Produktet kanë të bëjnë me shërbimet publike të përditshme që Biosecurity në Zelandën e Re  ofron p.sh., test diagnostikimi për organizma të dyshuar si të rrezikshëm që prekin kafshët, në zbatim të misionit të tij dhe të prioriteteve të politikës të Ministrisë (p.sh., ‘aksesi në treg për produktet me origjinë shtazore dhe bimore për Zelandën e Re i mbajtur dhe/ose i rritur’) dhe të Qeverisë së Zelandës së Re (p.sh., ‘rritje ekonomike dhe mirëqenie e qëndrueshme për shtetasit e Zelandës së Re’).

	Produkti
	Njësia e matjes
	Sasia

2009-10

	Niveli i informimit për biosigurinë

	Revista e ‘Biosigurisë’
	Numër botimesh
	8

	Revista e ‘Mbikëqyrjes’
	Numër botimesh
	4

	Materiale komunikimi të programit ‘Kontrollo, Pastro (Control, Clean Dry)’ të shpërndara
	Numër broshurash
	100,000

	Broshura ‘Mbro Zelandën e Re’ të shpërndara
	Numër broshurash
	150,000

	Materiale komunikimi të programit ‘Pajtimi i Pasagjerit (Passenger Compliance)’ të shpërndara
	Numër broshurash
	70,000

	Mbikëqyrja e biosigurisë dhe përgjigje ndaj inkursioneve

	Lajmërime për organizma të rrezikshëm të marra dhe të proceduara
	Numër lajmërimesh të procesuara
	11,000

	Inkursione të mundshme të hetuara
	Numër hetimesh
	600

	Teste diagnostikuese të përfunduara nga mbikëqyrja aktive dhe pasive për organizma të dyshuar si të rrezikshëm që dëmtojnë kafshët
	Numër testesh
	1,500

	Teste diagnostikuese të përfunduara nga mbikëqyrja aktive dhe pasive për organizma të dyshuar si të rrezikshëm që dëmtojnë bimët ose ambjentin
	Numër testesh
	2,800


Burimi: Budget Documents 2009-10, New Zealand Treasury http://www.treasury.govt.nz/budget/2009 

Në dokumentin e PBA të Ministrisë së Bujqësisë, Ushqimit dhe Mbrojtjes së Konsumatorit, në Programin e Sigurisë së Ushqimit janë specifikuar disa shembuj të mirë produktesh që janë të ngjashëm me shembullin ndërkombëtar. Këto janë një guidë e mirë për specifikimin e Produktit në fusha të tjera mbuluara nga Ministria.  Disa nga këta shembuj (njësia e matjes është në kllapa) të dobishëm janë:

· Derra të vaksinuar kundër virusit të murtajës klasike të derrave (numër derrash të vaksinuar)

· Kafshë të llojeve te  ndryshme të vaksinuara kundër plasjes (numër kafshësh të vaksinuara)

· Rrënjë ullinj  dhe pemë frutore të trajtuara kundër dëmtimeve të insekteve (numër pemësh të trajtuara)

· Bagëti me infeksionin e brucelozës ose tuberkulozit të diagnostikuara dhe të kuruara (numër kafshësh të kuruara)

· Zona e lirë e prodhimit të patates së pastër e monitoruar (hektarë tokë të monitoruar)

Ashtu si në shembullin e Zelandës së Re, duket qartë që të gjithë këta shembuj lidhen drejtpërdrejtë me shërbimet direkte për të cilat është përgjegjëse Ministria.
1.13 Çështje që lidhen me Produktet individuale 

1. A është specifikimi i ‘Produktit’ i saktë apo ai po përshkruan një Input apo një grup Inputesh? Për shembull, ‘Drejtoritë e Bujqësisë, Ushqimit dhe Mbrojtjes Konsumatorit dhe ISUV me kapacitet punonjësish dhe operative optimale’ nuk është një Produkt, por është një përshkrim i përgjithshëm i një grupi inputesh. Cilat janë shërbimet që do të prodhojnë këto njësi organizative dhe nëpunësit e tyre? Këto janë gjërat që na interesojnë.

Shembull:

‘Mbështetje për Agjencinë e Pagesave me shpenzime operative’ nuk është një Produkt pasi është një veprim financiar. Ai nuk na tregon asgjë për shërbimet që ofrohen nga kryerja e këtyre ‘shpenzimeve operacionale’ dhe nuk mund të maten me njësi tjetër përveç asaj monetare.

‘Reduktimi i varfërisë dhe rritja ekonomike ne zonat malore përmes zhvillimit rajonal te qëndrueshëm’ është shprehje e një qëllimi politike dhe nuk është një Produkt. Ai përshkruan synime të një niveli të lartë në arritjen e të cilave kontribuon sektori publik, por nuk na tregon asgjë për shërbimet që ofrohen nga sektori publik (përgjegjësi për realizimin e këtyre shërbimeve është sektori publik).

2. A përshkruan Produkti (pak a shumë) një gjë të vetme? Në qoftë se përkufizimi i Produktit përmban dy ose më shumë gjëra të ndryshme, ai nuk mund të matet ose vlerësohet.

Kështu, ‘Kafshë bujqësore e produkte me origjinë prej tyre te evidentuara në gjithë territorin e vendit për mbetje metalesh te rënda, medikamentesh etj, molusqe bivalve e ujëra të vendit të evidentuara për praninë e mbetjeve kimike, metaleve të rënda, toksinë, etj.’ ka bashkuar dy Produkte të ndryshme në një. Pavarësisht se nga pamja e jashtme duken të ngjashëm, testet dhe procedurat e marrjes së mostrave (kampioneve) për produktet me origjinë shtazore ka mundësi që të  jenë shumë të ndryshme nga testet dhe procedurat e marrjes së mostrave (kampioneve) për molusqet (butakët) dhe kjo do të ndikojë drejtpërdrejtë tek kostoja për njësi e testeve
. Pra, ky Produkt do të shprehej më mirë nëqoftëse do të ndahej në dy Produkte të veçantë (shiko 5 poshtë për specifikimin e standardeve):

· Kafshë bujqësore dhe produkte me origjinë prej tyre të testuara për mbetje metalesh të rënda, ilaçesh apo edhe mbetje të tjera të dëmshme (numër testesh të kryera)

· Molusqe bivalve të testuara për mbetje metalesh të rënda, kimikatesh, toksine dhe mbetje të tjera të rrezikshme (numër testesh të kryera)

Në mënyrë të ngjashme, ‘Instituti i Sigurisë Ushqimore dhe Veterinarisë (ISUV) dhe laboratorët rajonale në vartësi të tij të rikonstruktuar në përputhje me kapacitetet e nevojshme’ duhet të ndahej në dy Produkte: -1) Instituti i Sigurisë Ushqimore dhe Veterinarisë i rikonstruktuar; dhe 2) Laboratorët rajonalë të rikonstruktuar – pasi kostot e rikonstruksionit të Institutit Kombëtar janë të ndryshme nga kostot e rikonstruksionit të laboratorëve rajonal. Pra, shërbimet që në pamje të parë duken të ngjashme por kostoja për njësi e tyre ndryshon me  +/- 10% duhet të jepen në Produkte të ndryshëm.

3. A janë përshkruar me qartësi njësitë me të cilat matet Produkti? “Numër” nuk është i mjaftueshëm. Çfarë Numri? – teste? vaksinime? inspektime? fermerë? Numër ndërtesash apo godinash nuk është një njësi matëse e dobishme për analizën apo krahasimin e kostos për njësi. Sipërfaqja e brendshme e godinës e shprehur në m2 jep më shumë informacion. Gjithashtu informacion më të hollësishëm jep edhe dallimi ndërmjet strukturave të thjeshta dhe komplekse. Po kështu, po të ecim me të njëjtën logjikë, ‘numër digash ’ nuk jep shumë informacion: do ishte më mirë që njësia të specifikohej si metra të murit të digës. Pra, ‘Kilometra argjinatura’ do të ishte një njësi matëse e përshtatshme e Produktit ‘Kilometra argjinaturash të reja të ndërtuara’ dhe ‘Numër inspektimesh’ do të ishte një njësi matëse e përshtatshme për Produktin ‘Inspektime teknike të infrastrukturës që shërben për mbrojtjen nga përmbytjet’.
4. A përmban Emri i Produktit dhe/apo përshkrimi i një njësisë matëse të tij, shkurtime të cilat kanë një kuptim për ju por që janë të pakuptueshme për këdo tjetër? Përmbajtja dokumentit të PBA-së do të diskutohet nga shumë persona të tjerë jashtë institucionit tuaj buxhetor. Dhe planet do të bëhen dokumente publikë pasi ato janë përfshirë në dokumentet që i dërgohen Parlamentit dhe janë publikuar në Planin e Integruar të Ministrisë.  Shpjegoni të gjitha shkurtimet në rastin e parë që ato shfaqen.  Për shembull, a e keni idenë ju se çfarë nënkuptojnë shkurtimet: DRBUMK, SAMT, QTTB ose ISUV?
5. Në qoftë se ju keni përdorur një përkufizim të Produktit vitin e kaluar, a është akoma i përshtatshëm ai? Disa Produkte do të jenë të vlefshëm për disa vjet pasi ato përshkruajnë me saktësi punë që kryhet në çdo vit. Hartimi i vazhdueshëm i raporteve apo i statistikave mund të jetë një shembull. Përkufizime të tjera duhet të ndryshojnë pasi edhe rrethanat ndryshojnë. Nëse vëreni se nuk mund ta monitoroni Produktin, atëherë ju duhet të rishikoni dhe një herë përkufizimin në mënyrë që të jeni në gjendje të monitoroni progresin. Veçanërisht, kjo ndodh në rastet e programeve që përfshihen në vendosjen e marrëveshjeve të reja institucionale dhe të proceseve të reja për biznesin, ku një produkt mund të jetë i përkohshëm, ose në rastet e programeve që kanë produkte që kanë një cikël afatmesëm, p. sh: rinovimi i hartave ose vëzhgimeve.
6. A  përfshin përkufizimi i Produktit një Standart cilësie – qoftë drejtpërdrejtë në vetë përkufizimin apo indirekt duke ju referuar Standartit? Pra, ‘Kafshë bujqësore dhe produkte me origjinë prej tyre të testuara për mbetje metalesh të rënda, ilaçesh apo edhe mbetje të tjera të dëmshme’ mund të specifikohej më mirë nëqoftëse do të përfshihej edhe referenca ndaj regjimit testues që aplikohet, p.sh., siç jepet në Rregulloren nr. 1, date 17.3.2000 që përcakton masat për monitorimin e disa substancave dhe mbetjeve tek kafshët bujqësore dhe produktet me origjinë shtazore, ose në përshkrimin e Produktit ose në Standardet e Cilësisë.
7. Kur përshkrimi i Produktit përmban një ndryshim – një përqindje, reduktim ose rritje në numër – a është niveli i bazës që do të përdoret për krahasim, i përshkruar qartë? Pra, ‘100% e tufës së të imtave në të gjithë vendin e matrikuluar dhe regjistruar krahasuar me 80% në 2008’ dhe jo ’ 100% e tufës së të imtave në të gjithë vendin e matrikuluar dhe regjistruar.’
8. A mund të interpretohet pa dykuptimësi matësi i performancës? Nëse një produkt është i lidhur me trajtimin e ankesave të konsumatorëve në lidhje me produktet e pasigurta që janë në treg, dhe numri i ankesave bie nën numrin e pritshëm, është ky një lajm pozitiv apo negative?  Do të ishte lajm pozitiv nëse arsyeja për këtë rënie do të ishte e lidhur me përmirësimin e produkteve të tregtuara nga tregtarët apo furnizuesit; por do të ishte lajm negative nëse arsyeja është e lidhur me një reklamim të dobët të sistemit të ankesave ose me një shërbim të keq të këtij sistemi, gjë që ka çuar në humbjen e besimit të klientëve mbi faktin nëse ankesat e tyre merren seriozisht. Nëse ka dykuptimësi, çfarë burimesh të tjera informacioni janë në dispozicion për të bërë një interpretim të besueshëm?
9. Kur ju u përpoqët të ndërtonit profilin 3-mujor për Produktin tuaj, a ishit në gjendje ta bënit atë? (Shihni Aneksin B.3.A të Manualit Operacional për shembuj mbi profilin). Disa Produkte janë prodhuar vetëm një herë në vit dhe për këtë arsye duhet të shfaqen vetëm një herë në profil. Shumica e Produkteve (ose të gjitha) janë prodhuar në pjesën më të madhe të muajve. Në qoftë se progresi do të monitorohet, atëherë duhet të ketë një plan për numrin e Produkteve që do të realizohen në çdo 3 mujor. Në qoftë se ju mendoni se nuk mund ta bëni këtë, kjo është pasi Produkti ndoshta nuk është shprehur në njësinë e duhur. 

Shembull:
‘Përmirësimi i kushteve të punës’ është një Produkt i përshkruar keq. Ai nuk mund të jetë i matshëm. Dhe për arsye se nuk mund të matet, nuk mund të krijohet një profil, të monitorohet ose vlerësohet. Nuk është SMART ose SMARTER. Një produkt si ‘sjellja e 4 zyrave në ndërtesën e Institutit të Sigurisë Ushqimore dhe Veterinarisë në një standart të përshtatshëm për përdorim të sigurtë të pajisjeve të IT-së’ mund të matet dhe vlerësohet. Mund të ketë standarte të tjera që e përshkruajnë punën – të tilla si sipërfaqja e dyshemesë për çdo post pune. Produkti mund të shprehet pastaj në terma të zyrave të sjella në këto Standarte, ose akoma më mirë, numrin e posteve të punës të sjella në atë Standart. Dhe plani për arritjen e këtij standarti mund të profilizohet. 

Shembull: 
‘Pagesa e subvencionit për bujqësinë për 20,000 fermerë të zgjedhur’, e shprehur në njësi të ‘fermerëve të zgjedhur’, është një produkt i përcaktuar më mirë. Por, ai mund të profilizohet vetëm nëse fermerët e zgjedhur marrin pagesën vetëm një herë në vit. Në këtë rast mund të mos ndodhë kështu, dhe po të jetë e vërtetë kjo, numri i fermerëve të zgjedhur nuk është një tregues i saktë i punës që duhet bërë. Është e mundur që ata pagesat ti marrin çdo muaj ose çdo tremujor. Pra njësia me të cilën duhet shprehur Produkti është ‘numër pagesash mujore të bëra ndaj fermerëve të zgjedhur’ (p.sh., 20.000 x 4= 80.000, nëqoftëse pagesat janë tremujore). Ky numër mund të profilizohet, monitorohet dhe vlerësohet, dhe kosto për njësi do të japë koston për një vizitë inspektimi. Ky informacion është me të vërtetë një informacion i dobishëm.
10. A ka të dhëna të disponueshme që do të bëjnë të mundur matjen e një Produkti në terma në të cilat Produkti është i përshkruar më mirë? Për qëllime monitorimi, të dhënat do të duhen në momente të caktuara gjatë vitit. Në qoftë se implementimi i Produktit vazhdon gjatë vitit, atëherë janë të domosdoshme të dhëna tremujore. Në raste të tjera, të dhënat duhet të përkojnë me profilin e zbatimit. (Shih Aneksi B.3.A të Manualit Operacional për shembuj mbi profilin) Në qoftë se të dhënat nuk janë të disponueshme, ajo çfarë matësash duhet të përdoret për të krijuar një bazë të përshtatshme të dhënash? Çfarë matësash të përafërt mund të përdoren ndërkohë? Në periudhë më afatgjatë, përkufizimi i Produktit nuk duhet të deformohet për shkak të disponibilitetit (apo mos disponibilitetit) të të dhënave. Statistikat duhet t’i shërbejnë politikës, dhe jo ta drejtojnë atë, dhe duhet të modifikohen nëse është e nevojshme. Kjo mund të kërkojë kohë dhe ndërkohë është e nevojshme të jemi pragmatist. 

Shembull:

Një Produkt mund të jetë i lidhur me sigurimin e informacionit mbi një shërbim publik që ka si qëllim të arrijë një grup specifik të audiencës – p.sh: një paketë informacioni për fermerët në lidhje me sigurinë e ushqimit që ka të bëjë me konsumatorët ose paralajmërimet për frenimin e lëvizjes së kafshëve për të kufizuar përhapjen e sëmundjes. E vetmja mënyrë e sigurtë për të përcaktuar nëse njerëzit e kanë marrë një informacion të caktuar është të pyesim një kampion të vlefshëm njerëzish nëse ata janë në dijeni të këtij informacioni dhe nga e kanë marrë atë. Por pyetësorë të këtij lloji janë kompleks dhe të kushtueshëm dhe nuk mund të jetë e mundur që të kryhen shpesh. Është e dëshirueshme të planifikohet kryerja e tyre në intervalet në të cilët ato mund të realizohen. Ndërkohë një Produkt përfaqësues do të jetë i mjaftueshëm. 

Një Produkt që përshkruan prodhimin e një numri të caktuar fletëpalosjesh informuese me një subjekt specifik, do të jetë një indikator i mirë i përpjekjeve të ndërmarra, por asgjë më shumë se kaq. Një Produkt që përshkruan shpërndarjen e një numri të caktuar fletëpalosjesh informacioni në një numër të caktuar vendndodhjesh mbarëkombëtare (le të themi, bashkish dhe komunash apo Prefekturash) do të jetë një tregues më i mirë për të përcaktuar nëse fletëpalosjet ishin të gjendshme në zonat lokale. Nuk do të japë informacion nëse grupi i synuar i pa fletëpalosjet, apo nëse ato i panë, i kuptuan ose jo ato.

11. Shiko trendin gjatë 4 viteve të PBA. A duket e përshtatshme sasia e njësive për tu zbatuar, i shpenzimeve totale dhe i shpenzimeve për njësi? Shpenzimet për investime në disa vite janë shumë të larta. Shpenzimet e investimeve mund të jenë shumë variabël. Ndryshueshmëria nuk është karakteristikë tek shpenzimet e tjera. Trendi duhet të reflektojë prirjet e inflacionit, ose ndryshimet e planifikuara në pagat ose kostot mbajtjes së biznesit ose ndryshime të tjera të cilat do të influencojnë volumin e punës dhe/ose kombinimin e burimeve të nevojshme për të përfunduar punën. 

Llogaritjet në raportin ‘shpenzime sipas Produktit’ tregojnë përqindjen e ndryshimit nga një vit në tjetrin. Në qoftë se ju përjashtoni ndryshueshmërinë, a mund ta shpjegoni atë?

Shembull:

Shembulli i legjislacionit të përafruar me direktivat e BE, siç paraqitet në dokumentin e PBA 2009, tregon një tendencë të papranueshëm. Nëqoftëse njësia e matjes është numri i akteve të përafruara, atëherë kostoja për njësi nuk duhet të luhatet shumë. Faktikisht ka ndryshime shumë të dukshme nga një vit në tjetrin. Mundet që disa akte të jenë më komplekse se disa të tjera, dhe në këtë mënyrë janë më të kushtueshme, por është e vështirë të imagjinohet që aktet më të vështira do të përafrohen në 2010 dhe do e rrisin koston mesatare për njësi në një nivel dukshëm më të lartë.
	Produkti
	Legjislacioni përafruar me aktet normative të BE ne fushën e veterinarisë, mbrojtjes së bimëve dhe sigurisë ushqimore.

	 
	Njësia
	Viti Aktual
	Shpenzimet e Planifikuara 2010 - 2012

	Sasia
	Nr.aktesh te përafruara
	2009
	2010
	2011
	2012

	
	
	37
	21
	26
	29

	Totali i Shpenzimeve
	mijëra lekë
	6,000.0
	5,000.0
	3,000.0
	3,000.0

	Shpenzime për njësi
	mijëra lekë
	162.16
	238.1
	115.38
	103.45

	Sasia
	% ndryshimit
	 
	-43.2
	23.8
	11.5

	Totali i Shpenzimeve
	% ndryshimit
	
	-16.7
	-40
	0

	Shpenzime për njësi
	% ndryshimit
	
	46.8
	-51.5
	-10.3


1.14 Çështje që lidhen me Produktet e Programit të marra të gjitha së bashku

1. A e mbulojnë produktet të gjithë punën që duhet bërë nga Programi? A mundet që të gjitha burimet në dispozicion të Programit t’ju caktohen një ose më shumë Produkteve? Në veçanti, a është mbuluar siç duhet puna e përditshme rutinë (e cila mund të zërë pjesën më të madhe të kohës)? 

2. A e përfshijnë Produktet të gjithë punën e rëndësishme në:

· Programin e Qeverisë 

· Strategjinë Kombëtare për Zhvillim dhe Integrim 

· Strategjinë e Sektorit

· Planin e Zbatimit të Marrëveshjes së Stabilizim Asocimit

· Marrëveshjen e NATO –s dhe kështu me radhë për dokumente të tjerë që përshkruajnë politika që janë të rëndësishme për këtë Program.

3. A mundet që çdo Produkt të lidhet në mënyrë të drejtpërdrejtë me një Objektivë? A ka çdo Objektivë një numër të mjaftueshëm Produktesh që të gjitha së bashku të jenë të mjaftueshme të përmbushin Objektivin në çdo vit të PBA? 

4. Në qoftë se ju keni bërë ndonjë kërkesë Shtesë (Manuali Operacional B.3.5.132), kosto për njësi e Produktit shtesë a ka ndonjë lidhje të arsyeshme me koston për njësi të Produktit që ju keni përfshirë në planin tuaj të buxhetit? Kostot për njësi mund të mos jenë identike.  Mund të kenë ndikuar ekonomitë e shkallës, megjithatë duhet të ketë disa ngjashmëri. 

1.15 Çfarë është një Aktivitet? 

Manuali Operacional (paragrafi B.5.61) përshkruan Aktivitetet si:

Tërësinë e veprimeve që do të kryhen për të prodhuar një Produkt. 
Mund të ketë, dhe zakonisht ka, disa Aktivitete për një Produkt.

Aktivitetet janë për planin si baza për të realizuar qëllimet e një politike. Burimet duhet ti bashkëngjiten Aktiviteteve sipas artikujve buxhetor. Pra, Aktivitetet përcaktojnë burimet që duhet të mblidhen më qëllim që të realizohet një detyrë e cila do të kontribuojë në realizimin e një Produkti të caktuar në një sasi të caktuar dhe në Standartet e caktuara. 

Emri i Aktivitetit dhe Përshkrimi i Aktivitetit duhet të mos ngatërrohen njëri me tjetrin, pasi janë dy elementë të ndryshëm. Emri i Aktivitetit duhet të jetë i shkurtër dhe të përmbledhë atë që synohet të kryhet nga Aktiviteti. Përshkrimi i Aktivitetit duhet të jetë më i gjatë dhe në të duhet të shpjegohet më saktësisht se çfarë synohet të kryhet nga Aktiviteti. Në Programin e Mbështetjes së Ujitjes dhe Kullimit është dhënë një shembull i mire i Emrit të Aktivitetit, dhe ky është ‘Instalim i pompave elektrike’. Përsa i përket  Përshkrimit të këtij Aktiviteti, një shembull i mire do të ishte ‘Instalimi i pompave elektrike në hidrovore’.

Nuk është e nevojshme të futemi në detaje të vogla për të përshkruar një Aktivitet. Në një pikë të caktuar, plani juaj i buxhetit do të përkthehet në plane pune individuale të cilat do të tregojnë se çfarë do të bëhet çdo muaj, madje edhe çdo javë. Por ky nivel detajimi është i nevojshëm vetëm për qëllime të menaxhimit tuaj të brendshëm. Detyra të vogla me natyrë të njëjtë mund të grupohen së bashku në një Aktivitet.
Shembull:

Një gabim i zakonshëm në përkufizimin e Aktivitetit (dhe ndonjëherë edhe të Produktit) lidhet me kohën (dhe si rrjedhim edhe me burimet) e konsumuar për detyra që kanë të bëjnë me letërkëmbime, përgatitjen e këshillave dhe memove, marrjen pjesë në mbledhje, konsultimi me grupet e interesit dhe gjëra të ngjashme. Këto detyra janë aq të zakonshme, sa ndonjëherë merren për të mirëqena. Por ato kërkojnë kohë dhe para. Ato mund të përfshihen të gjitha në një aktivitet. 

Lidhja midis Produkteve dhe Aktiviteteve
Çdo Produkt duhet të ketë të paktën një aktivitet që lidhet drejtpërdrejtë me të. Për një Produkt pa Aktivitete nuk është e mundur të caktohen shpenzime të lidhura me të. Aktivitetet duhet të jenë të mjaftueshme për të arritur sasinë dhe cilësinë e specifikuar për produktin. 

Kur ju ndërmerrni një hap për të mbyllur mangësitë në financim (Manuali Operacional B.3.5.96) ju do të ndryshoni një ose më shumë Aktivitete. Ju mund të alokoni më shumë ose më pak burime për to, ose mund t’i fshini fare pasi janë të papërballueshme. Çdo ndryshim i ngjashëm do të ketë një impakt tek Produkti. Mund të ketë një impakt edhe në Aktivitete të tjera të lidhura me të njëjtin Produkt. Këto impakte duhet të reflektohen duke bërë modifikimet e nevojshme të Produktit. Këto mund të jenë modifikime të cilësisë që do të lëvrohet apo sasisë, ose të dyjave. Mund të ketë disa rrethana në të cilat, reduktimi i burimeve në dispozicion për Produktin do ta bëjnë Produktin të pa vlefshëm – nuk do të ketë burime të mjaftueshme për funksionimin e duhur. Në këtë rast, fshijeni Produktin dhe përdorini burimet e ngelura për një Aktivitet apo Produkt ku burimet do të jenë produktive. 

Shembull:

Një zyrë për koordinimin e përgjigjeve ndaj incidenteve të sigurisë ushqimore duhet të jetë e hapur për publikun 8 orë në ditë për 5 ditë në javë, dhe 4 orë gjatë të Shtunave, për 50 javë në vit (kjo vlen edhe për festat publike). Kjo kërkon një minimum prej 1.3 personash (dhe një planifikim mjaft të kujdesshëm të punës). Do të ketë vetëm një person në zyrë gjatë gjithë kohës. Nëqoftëse burimi i këtij Aktiviteti është reduktuar në atë mënyrë që vetëm një pagë është e mundur, atëherë zyra nuk mund të jetë e hapur për orët e planifikuara dhe do të jetë e mbyllur kur personi i vetëm do të jetë i pa disponueshëm për shkak të ditëve të pushimit apo sëmundjeve.  Kështu, Produkti duhet të ripërcaktohet me qëllim që të jetë i mundur që realizimi i shërbimit do të ofrohet me burimet aktuale të disponueshme.

Nëqoftëse një minimum prej dy persona janë gjithmonë të nevojshëm për të mbuluar orët e ngarkesës së punës, atëherë 2.6 persona janë të nevojshëm për të gjitha orët e hapura të synuara. Në qoftë se burimet në dispozicion do të sigurojnë 1.5, atëherë Produkti nuk është i vlefshëm. Shërbimi nuk mund të ofrohet me këtë nivel burimesh. 

1.16 Çështje që lidhen me Aktivitetet

1.      A mundet të shpërndani ju burimet në dispozicion për Aktivitetet që keni identifikuar? Në qoftë se ju zbuloni që keni disa para ‘më një anë’ atëherë me shumë mundësi ju keni dështuar të përfshini një aktivitet për të cilin ju keni nevojë për burime. Shikoni dhe një herë Aktivitetet tuaja, dhe në qoftë është e mundur edhe Produktet, për të identifikuar çfarë keni lënë jashtë. Mos i alokoni të gjitha burimet e pa përdorura tek një Aktivitet apo Produkt. Kështu do të deformoni koston për njësi dhe do të gjeneroni modele variabël të kostos të cilat lexuesit nuk do ti kuptojnë dhe ju nuk do të jeni në gjendje t’i shpjegoni.

2.      A është çdo detyrë që ju duhet të kryeni e përfshirë në ndonjë Aktivitet? A janë të gjitha burimet në dispozicion të shpërndara në Aktivitete? Çdo gjë që nuk është e përfshirë në Aktivitete, nuk do të ekzistojë as në praktikë. Ato mund të jenë përmendur në Strategjitë, dokumentet e politikave, vendimet e këshillit të ministrave, ose fjalime të ngjashme. Por në qoftë se nuk kanë para, atëherë nuk ka të ngjarë që të ndodhin.

3.      A është aktiviteti juaj dhe/ose Produkti i lidhur me të akoma i vlefshëm me burimet finale që i janë alokuar (mbasi të gjitha mangësitë e financimit janë eliminuar)?

4.      Shiko Kapitullin 3.1 mbi proporcionimin. Mund të jetë i dobishëm.

5.      Në qoftë se ju nuk mund ta përshkruani një aktivitet që ofron një Produkt, përdor një Aktivitet për kostot personave të lidhur (Artikulli 600 dhe 601), një artikull për shpenzime operative (Blerja e të mirave dhe shërbimeve Artikulli 602) dhe një artikull investime (Artikulli 231 dhe 232). Kjo nuk është perfekte, por është një mënyrë e mirë për të filluar.

2 Disa çështje të përbashkëta 

2.1 Rekrutimi, pagat dhe shpenzimet që lidhen me burimet njerëzore
Njerëzit janë burimi më i rëndësishëm që ka një institucion buxhetor. Në disa institucione buxhetore pagat dhe kostot e lidhura me to si sigurime shoqërore, përbëjnë një përqindje të lartë të shpenzimeve totale. Por pavarësisht se ato janë burime të rëndësishme dhe të shtrenjta, kjo përsëri nuk i bën ato një Produkti. Njerëzit janë një kontribut i nevojshëm për të realizuar një Produkt. Për këtë arsye pagat dhe shumë shpenzime të tjera të lidhura me to janë të përfshira në Aktivitete të cilat identifikohen qartësisht në Artikujt 600 dhe 601. 

Është e mundur që rekrutimi i një personeli të ri të jetë një Produkt në një Projekt – që do të thotë që rekrutimi është një komponent i rëndësishëm për përfundimin me sukses të një Projekti. Mbas përfundimit të Projektit, pagesa e rrogave bëhet një pjesë normale e biznesit të përditshëm dhe trajtohet siç u përshkrua dhe më sipër.

2.2 Trajtimi i shpenzimeve kapitale
Investime të mëdha kapitale, si ndërtime të reja ose rehabilitime të konsiderueshme, janë Projekte. Ato plotësojnë përkufizimin e Projekteve si një tërësi veprimesh me një fillim dhe përfundim të qartë të cilat së bashku sjellin një transformim. 

Shpenzime të tjera kapitale nuk janë projekte. Blerja e gjërave – mobileri, pajisje, makina – është pjesë e punës së zakonshme dhe vazhdon çdo vit, ose në pjesën më të madhe të viteve. Është njësoj si blerja e të mirave dhe shërbimeve të tjera. Blerja është një kontribut i nevojshëm për realizimin e Produktit dhe për këtë arsye është një Aktivitet. Nëqoftëse blerjet janë të lidhura me punë më të mëdha kapitale, atëherë ato duhet të përfshihen si pjesë e këtij projekti më të madh dhe jo të trajtohen si projekt më vete.
Në qoftë se ka një drejtori qendrore që siguron disa shërbime për të gjithë Ministrinë – mirëmbajtje e automjeteve ose IT – atëherë blerja e kategorive të pajisjeve mund të jetë një produkt. Në shembullin tonë këtu, ai do të ishte blerje makinash dhe blerje pajisje IT. Çdo detaj tjetër (tipi i makinave ose tipi i pajisjeve të IT) mund të tregohet tek Aktivitetet.

2.3 Përmbajtja e Programit 1110 

Parimi i përgjithshëm është që të gjitha punët që kanë të bëjnë me një fushë specifike duhet të vendosen në programin e lidhur me atë fushë. Kjo përfshin pagat e të gjithë stafit që punon për programin, institucione të varura, trajnimi specifik mbi subjektin e programit dhe Projektet duke përfshirë këtu edhe mbikëqyrjen e Projektit. 

Programi 1110 duhet të përfshijë vetëm punën që mbështet të gjithë Ministrinë si një e tërë. Ajo punë përfshin një sërë Aktivitetesh profesionale dhe Aktivitete mbështetëse. Përgjithësisht, elementët e treguar me numra në listën e mëposhtme do të jenë Produkte dhe pikat do të korrespondojnë me Aktivitetet. Kjo mund të ndryshojë, në varësi të natyrës specifike të organizimit të çdo institucioni buxhetor. 

Lista standarte është: 

1. Menaxhimi i Lartë: 

· Ministrat, Zëvendës Ministrat, Sekretarët e Përgjithshëm dhe Kabineti i tyre, sekretaret, shoferët dhe makinat.

2. Shërbimet financiare:

· Hartimi i raporteve për të gjithë Ministrinë mbi shpenzimet dhe produktet për qëllime kontabiliteti dhe monitorimi
· Realizimi i procesit të planifikimit të PBA

· Llogaritë e fund-vitit

· Borderoja

· Prokurimi 

3. Menaxhimi i Burimeve Njerëzore

· Rekrutimi në përputhje me Ligjin e Shërbimit Civil 

· Përgatitja e raporteve të vlerësimit 

· Trajnimi mbi çështje të cilat janë të njëjta për të gjithë Ministrinë (p.sh. trajnimi fillestar, administratë publike, aftësitë gjuhësore)

4. Shërbimet Ligjore

· Hartimi i legjislacionit dhe instrumentave të tjerë ligjorë 

· Implikimet ligjore të anëtarësimit në BE 

5. Planifikimi dhe kërkimi 

· Përpunimi dhe shpërndarja e statistikave 

· Studime të veçanta 

6. Auditimi i brendshëm. Ky duhet të përfshihet në Programin 1110 për qëllime planifikimi. Auditi duhet të raportojë drejtpërdrejtë tek Ministri/Drejtuesi i institucionit buxhetor.

· Kontrollet e auditit 

· Raportet e Auditit 

· Trajnimi profesional i auditorëve për të plotësuar standartet Evropiane 

· Udhëtimi i auditorëve 

7. Marrëdhëniet me publikun (përveç rasteve kur kjo është përfshirë në mënyrë të qartë tek menaxhimi i lartë)

8. Marrëdhëniet ndërkombëtare 

· Anëtarësimi në institucione ndërkombëtare 

· Organizimi i vizitave zyrtare jashtë për stafin e Ministrisë si dhe vizita zyrtare në Shqipëri nga përfaqësues të qeverive dhe institucioneve të huaja 

· Udhëtim ndërkombëtar

9. Sigurimi i shërbimeve të përgjithshme, mjedisi dhe infrastruktura fizike për stafin e Ministrisë 

· Ndërtimi, përshtatja dhe mirëmbajtja 

· IT dhe komunikimi 

· Mobilje dhe pajisje 

· Shërbime (ujë, energji elektrike, gjeneratorë)

· Materiale zyre 

· Protokolli

· Udhëtime (duke përjashtuar udhëtime ndërkombëtare dhe auditin e brendshëm)

· Sigurimi 

Në mënyrë që të ndihmojmë Ekipin e Manaxhimit të Programit të prezantojë dhe paraqesë elementët standarte, që u diskutuan më sipër, në formën e Pemës së Programit dhe të ndihmojmë në planifikimin e shpërndarjes së shërbimeve dhe prezantimin e këtij plani në kërkesat buxhetore të PBA-së, në Aneksin B është dhënë një model i paraqitjes skematike të Pemës së Programit 1110. Gjithashtu, bashkangjitur është paraqitur një tabelë që shpjegon në mënyrë më të detajuar secilin nga elementët e pemës. Normalisht ky model nuk duhet marrë shabllon, por ai duhet tu përshtatet veçorive që ka shpërndarja e shërbimeve dhe planifikimi i Programit 1110 në Ministrinë e Bujqësisë, Ushqimit dhe Mbrojtjes së Konsumatorit,

3 Disa çështje teknike që mund t’ju ndihmojnë 

3.1 Proporcionimi
Shpenzimet duhet të caktohen për aktivitetet dhe si rrjedhim produktet. Në këtë mënyrë llogariten shpenzimet për njësi të produktit, të cilat përbëjnë një element shumë të rëndësishëm të raportit të PBA. Në shumicën e rasteve ky caktim i shpenzimeve është i drejtpërdrejtë. Kur një sektor apo agjenci lehtësisht e identifikueshme është tërësisht përgjegjëse për lëvrimin e një Produkti (Aktiviteti) të vetëm, atëherë burimet e nevojshme për lëvrimin e Produktit (ose Aktivitetit) janë lehtësisht të identifikueshme. 

Është më pak e drejtpërdrejtë kur i njëjti grup burimesh (njerëz, pajisje, etj) përdoret për të lëvruar dy ose më shumë Produkte ose Aktivitete. Në këtë rast burimet duhet të ndahen midis Produkteve (ose Aktiviteteve) sa më saktë që të jetë e mundur. Ky është proporcionimi. Është një proces në të cilin vlerësohet se ç’pjesë e shpenzimeve totale duhet të shpërndahet tek secili Produkt (ose Aktivitet).

Shembull:

Një sektor është përgjegjës për lëshimin e licencave, për rinovimin e tyre dhe për regjistrimin e ndryshimeve në statusin e rrethanave në të cilat ato janë dhënë. Të gjithë punonjësit në këtë sektor mund të punojnë në secilën nga këto Aktivitete. Hapi i parë në këtë proces është të identifikohet volumin e burimeve që janë të nevojshme për përfundimin e një detyre- për lëshimin e një licence, për rinovimin e një licence dhe për regjistrimin e një ndryshimi në statusin e rrethanave. Në qoftë se këto të dhëna nuk dihen atëherë një vëzhgim i thjeshtë mund të na japë disa shifra përfaqësuese. Kjo mund të bëhet duke vëzhguar punën që është bërë për një periudhë të caktuar kohe dhe jo duke matur kohën që duhet për një detyrë specifike dhe pastaj të llogaritet koha mesatare për secilën detyrë. 

Le të supozojmë se rezultatet e këtyre vëzhgimeve janë:

	Lëshimi i një licence të re:
	120 minuta

	Lëshimi i një rinovimi:
	80 minuta

	Regjistrimi i ndryshimit në statusin e rrethanave:
	25 minuta


Hapi i dytë është të bëhet një vlerësim i numrit të licencave, rinovimeve dhe ndryshimeve në statusin e rrethanave që do të ndodhin. Statistikat nga e kaluara mund të shërbejnë për të parë tendencat dhe do mundësojnë përllogaritjen e një raporti të rinovimeve dhe ndryshimeve ndaj numrit të licencave.

Le të supozojmë se këto përllogaritje janë:

	Licenca të reja:
	2000 në vitin e parë

	Rinovime: 
	900 në vitin e parë

	Ndryshime të status: 
	460 në vitin e parë


Orët që duhen përgjatë vitit mund të llogariten. 

Asnjë njeri nuk mund të punojë në çdo sekondë të ditës kështu që duhet shtuar 25% e kohës për të marrë në konsideratë edhe vonesat. Kjo tregon numrin total të orëve që nevojiten.

Pjesëtohet me 40 për të llogaritur numrin total të javëve të punës që janë të nevojshme.

Pjesëtohet me 43 për të llogaritur numrin total të punonjësve. Shifra 43 javë pune për person merr parasysh pushimet për festat zyrtare, pushimet vjetore, mesataren e mungesave si pasojë e sëmundjeve dhe mos pjesëmarrjen si pasojë e trajnimeve. Shifrat konkrete do të dalin nga të dhënat që ju keni mbajtur. Për këtë shembull le të supozojmë se:

	Festat zyrtare:
	2 javë

	Pushime vjetore:
	4 javë

	Mungesa sëmundjesh:
	2 javë

	Trajnime: 
	1 javë


Kjo jep numrin e punonjësve të nevojshëm për të punuar me kohë të plotë për të përfunduar vetëm këtë detyrë. Për shembullin tonë kjo shifër është 4 punonjës (3.9 e rrumbullakosur).

Kosto të tjera si kosto operative mund të alokohen proporcionalisht. Kështu nxjerrja e licencave të reja do të ketë 74% të kostove operative. Por shikoni shënimin e mëposhtëm përpara se të filloni punën.

Shembull se si të llogariten nevojat për personel 

	Lloji
	
	Numri

në vit
	Minuta

për njësi
	Minutat Totale në Vit
	
	Minutat Totale +25%
	
	Orët Totale në Vit
	Javët Totale në Vit
	Numri i nevojshëm i  punonjësve me kohë të plotë 
	% ndaj Totalit

	Rinovim
	2000
	120
	240000
	
	300000
	
	5000.0
	125.0
	2.9
	74.2

	Rinovim
	
	900
	80
	72000
	
	90000
	
	1500.0
	37.5
	0.9
	22.3

	Ndryshim
	460
	25
	11500
	
	14375
	
	239.6
	6.0
	0.1
	3.6

	
	
	
	
	
	
	
	
	
	
	
	

	
	
	
	Minutat totale
	
	404375
	
	
	
	
	

	
	
	
	Orët totale
	
	
	
	6739.6
	
	
	

	
	
	
	Javët Totale (40 orë për javë)
	
	
	168.5
	
	

	
	
	Numri i punonjësve me kohë të plotë të nevojshme në rast se ato nuk bëjnë asgjë tjetër përveç kësaj detyre
	
	
	3.9
	100.0


Shembull:

Një Sektor Politike me një staf prej 5 vetësh punon për 3 lloje të këshillës së politikës që duhen dhënë Ministrit – pyetjet parlamentare, udhëzimet dhe dokumentet e politikës (këto janë Produktet e këtij sektori). Asnjë nga të pestë nuk punon për një produkt të vetëm. Një nga punonjësit punon për 3 produkte; të tjerët punojnë për 2 produkte. Këtu kostot qe lidhen me punonjësit zënë një peshë të lartë në totalin e kostos, kështu që është e nevojshme që këto kosto të vendosen me kujdes ndërmjet produkteve. Në qoftë se nuk keni një preventiv të kohës që harxhon çdo punonjës për çdo produkt atëherë mblidhni të dhënat duke i kërkuar punonjësve të mbajnë një ditar kohe për periudhën. Kjo nuk është e nevojshme të jetë diçka e komplikuar. Bëj një formular që ndan ditën e punës në orë dhe që ka nga një kolonë për çdo produkt. Në fund të çdo ore mbaj shënim se si e kalove orën qe sapo përfundoi. Kjo bëhet brenda pak sekondave. Në fund të këtij modeli të krijuar llogarisni një mesatare për çdo person në lidhje me çdo produkt dhe përdorni këtë mesatare për të shpërndarë shpenzimet.
3.2 ‘Nuk ja vlen të kërkosh gjilpërën në kashtë’
Është e mundur ti shpërndash të gjitha shpenzimet ndërmjet aktiviteteve dhe produkteve. Por në disa raste shumat në fjalë janë aq të vogla sa që nuk është efiçente të shpenzosh shumë kohë me përllogaritje.

Shembull: Makinat

Kur një person, ose një Drejtori, ka të drejtën ekskluzive të përdorimit të një makine, atëherë kostot e asaj makine duke përfshirë karburantin dhe shpenzimet për shoferin mund të alokohen lehtësisht tek një program specifik. Mund të jetë e mundur t’i shpërndash kostot proporcionalisht midis produkteve. Një inspektori i duhet të udhëtojë për të bërë punën e vet. Kështu që makina që ai përdor duhet të përfshihet në shpenzimet e alokuara për Produktet e inspektimit.
Kur një parking makinash shfrytëzohet nga të gjithë personat e institucionit sipas nevojave, atëherë ndoshta nuk ja vlen që të ndahen shpenzimet sipas të gjithë Programeve dhe Produkteve. Shpenzimet e lidhura me parkingun mund të shfaqen si një shërbim i përgjithshëm në programin 1110.
Shembull: Energjia Elektrike
Në qoftë se një ndërtesë është e zënë nga një drejtori e vetme, ose nga një institucion vartës i vetëm, atëherë shpenzimet për mirëmbajtjen e ndërtesës duke përfshirë shpenzimet e energjisë elektrike mund të alokohen lehtësisht në një Program. Pastaj mund të jetë e drejtpërdrejtë të proporcionohen shpenzimet sipas Produktet duke përdorur përqindjen ndaj totalit që zënë punëtorët e angazhuar në secilin produkt (shiko shembullin e dytë në paragrafin 4.1 për proporcionimin). Në qoftë se një ndërtesë është e zënë nga disa drejtori dhe sektorë që punojnë për produkte të ndryshme atëherë kjo procedurë e sipërpërmendur për proporcionimin e shpenzimeve është e padobishme të kryhet. Në këtë rast shpenzimet e mirëmbajtjes së ndërtesës mund të shfaqen si shërbime të përgjithshme në programin 1110.

4 Vlerësimi: Matësit e Performancës dhe Treguesit e Performancës

Përgjatë kësaj Guide ju jeni inkurajuar të përshkruani Qëllimet, Objektivat dhe Produktet në terma që mund të maten. Kjo është thelbësore në qoftë se duam që planet të monitorohen dhe vlerësohen në mënyrë efektive.

Monitorimi kërkon të dhëna që mund të tregojnë nëse është arritur progresi i planifikuar.

Vlerësimi do të thotë të bësh gjykime në lidhje me raportin që ekziston midis progresit të planifikuar dhe progresit të arritur. A është ky progres i kënaqshëm? A duhet të ndryshohen planet pasi progresi aktual është i ndryshëm nga ai i planifikuar? A janë shpenzimet të përballueshme? A mundet të shpjegohet ndryshimi midis performancës së planifikuar dhe performancës aktuale?

Këto gjykime mund të bëhen vetëm nëse ka të dhëna rreth sasisë DHE shpenzimeve të pritshme, të cilat mund të krahasohen me sasinë DHE shpenzimet aktuale. Një e dhënë pa tjetrën është e pakuptimtë. 

Shembull:

Produkti: Instalimi i pajisjeve IT në 200 poste pune deri në fund të vitit 0.

Profili kohor i shpërndarjes së tyre jepet më poshtë:

	
	Tremujori 1
	Tremujori 2
	Tremujori 3
	Tremujori 4
	Totali për vitin 0

	Numri i posteve të punës
	20
	70 
	80
	30
	200

	Shpenzimet 000 lekë
	200
	700
	800
	300
	2000


Në fund të tremujorit të dytë, pajisja është instaluar në 100 poste pune. Kjo është më shumë sesa pritej. Në vetvete kjo gjë duket e mirë.

Në fund të tremujorit të dytë janë harxhuar 1,200,000 Lekë. Kjo shifër është më e lartë sesa pritej, por rritja e shpenzimeve nuk është proporcionale me rritjen e numrit të posteve të punës. Kostoja e një njësie është 12,000 lekë dhe jo 10,000 lekë siç ishte planifikuar. Kjo nuk është një gjë e mirë. Në qoftë se vazhdohet me këtë kosto për njësi, 200 postet e punës nuk mund të përfundojnë me buxhetin në dispozicion. 

Ka disa zgjidhje për këtë situatë – të pakësohet numri i posteve të punës; të merren masa për të ulur shpenzimet; të merren burime nga produkte të tjera. (Procedura për të bërë, miratuar dhe dokumentuar zgjedhjen është shpjeguar me detaje në Kapitullin 7 të Manualit Operacional të PBA-së). 

Për këtë lloj vlerësimi nevojiten matësa të performancës. Matësat mund të japin të dhëna të sakta. Kanali kryesor i ujitjes është 2.3 metra i gjatë (dhe jo 2.2 apo 2.4); ekzaktësisht, gjatë 6 muajve të parë të vitit ka pasur 3 shpërthime sëmundjesh në kafshë të ndaj të cilave është reaguar; kishte ekzaktësisht 36 kontrolle në vend të prodhuesve të ushqimeve në fund të Shtatorit dhe kështu me radhë.
Matësit përshkruajnë me saktësi çfarë ka ndodhur në të shkuarën. Ato mund të përdoren për të përcaktuar objektiva të sakta sasiore për të ardhmen.

Në disa rrethana treguesit e performancës janë te dobishëm. Treguesit e performancës jo domosdoshmërisht japin matje të përpikta. Por ato mund të japin një dimension shtesë në informacionin e dhënë nga matësit; ose mund të japin një shenjë ose sugjerim rreth drejtimit të përgjithshëm të progresit; ose se çfarë duhet të investigohet më tej. Treguesit e performancës përshkruajnë të shkuarën. Ato rrallë herë mund të jenë të dobishëm për të vendosur objektivat sasiore për të ardhmen.

Shembull:

Synimi i monitorimit të standarteve të sigurisë së ushqimit tek prodhuesit e ushqimeve është që të reduktohen rastet e infeksioneve bakteriale që shkaktohen nga ushqimet në komunitet (p.sh: ampylobacteriosis, salmonellosis, listeriosis). Puna aktuale e drejtorisë që është përgjegjëse për sigurinë e ushqimit është që të kryejë inspektime të rregullta të prodhuesve të ushqimit për të siguruar zbatimin e rregulloreve për shëndetin dhe sigurinë. Këto janë produktet për të cilat drejtoria mund të quhet përgjegjëse , të cilat ajo duhet ti buxhetojë dhe të cilat duhet të shfaqen në një pjesë të dokumentit të PBA.

Por, kjo nuk tregon asgjë në lidhje me rastet e infeksioneve bakteriale që shkaktohen nga ushqimi. Inspektimet janë vetëm një pjesë e tablosë së përgjithshme, apo e kushteve që përcaktojnë sëmundjet. Faktorë të tjerë mund të jenë: shkalla e penalizimeve për shkeljet dhe aftësia e sistemit gjyqësor për ti imponuar këto penalitete; niveli i informimit për çështjet e sigurisë së ushqimit tek kompanitë e sektorit privat dhe serioziteti që kanë në lidhje me këto çështje; mundësia e kompanive private për të investuar për përmirësimet e nevojshme të shëndetit dhe sigurisë; niveli i arsimimit dhe niveli i informacionit i punëtorëve; dhe praktikat e ruajtjes dhe të higjenës së ushqimeve të familjeve. Përgjegjësia e ndikimit mbi këta faktorë është jashtë përgjegjësive që ka Drejtoria për Sigurinë e Ushqimit dhe për këtë arsye nuk mund të përfshihet tek Produktet e tyre. Gjithashtu, ndryshimet në numrin e rasteve të infeksioneve bakteriale të shkaktuara nga ushqimet mund të ndryshojnë nga periudha afatmesme në periudhën afatgjatë. Pra, kjo nuk është një çështje e përshtatshme për tu përfshirë në objektivat vjetorë.

Por në qoftë se regjistrohen rastet e ndodhjes së infeksioneve bakteriale të shkaktuara nga ushqimet, p.sh: ndodhja vjetore e infeksionit të salmonelës për 100,000 njerëz, atëherë mund te bëhet një matje e faktik nëse tendenca e infeksionit po shkon në drejtimin e duhur apo jo. Kjo është e dobishme sepse na çon një hap përpara në vlerësimin nëse është arritur synimi final i reduktimit të infeksioneve në komunitet (dhe kostot ekonomike që e shoqërojnë – ditët e punës të humbura, etj). Në vetvete, kjo nuk identifikon se cili nga faktorët e shumtë kontribues, duke përfshirë edhe shërbimet e inspektimit të sigurisë së ushqimit, ka influencuar në këtë tendencë. Por na jep ne një te dhënë se cilët faktorë meritojnë analiza dhe hetime të mëtejshme në dritën e të dhënave të tjera. 
Disa tregues të performancës janë matësa që nuk masin në të vërtetë objektin e duhur, por ato përdoren sepse objekti i duhur është i vështirë për t’u matur ose pasi ai matet në interval të gjata kohe. Më lart kemi parë shembullin e publikimit të fletë-palosjeve.  Matësit e prodhimit dhe shpërndarjes janë përdorur si përfaqësues për objektin e vërtetë, i cili është marrja e informacionit nga grupi i synuar. Pra megjithëse këta matësa janë të saktë (numri i saktë i kopjeve të prodhuara ose të shpërndara), ata janë vetëm tregues të suksesit sepse ata nuk na tregojnë atë çfarë ne donim të arrinim në të vërtetë. Si rrjedhim, matësa të tillë duhet të trajtohen me kujdes. Duhet gjithashtu të kryhen vëzhgime që zbulojnë realisht nëse audienca e synuar e ka marrë këtë informacion apo jo. Këto vëzhgime na sigurojnë atë dimensionin shtesë që është mjaft i rëndësishëm. 

Çdo veprim që synon të përmirësojë shërbimin për klientin është gjithashtu pjesë e kësaj kategorie. Veprimet që bëhen për të trajnuar stafin, për rregullimin e zyrave, për reklamimin e shërbimeve, për shtimin e orarit të shërbimit dhe kështu me radhë mund të maten. Por matësit na tregojnë rreth shkallës së përpjekjeve për përmirësimin e shërbimit. Ato nuk masin nëse klientët mendojnë se shërbimi mbas këtyre veprimeve është përmirësuar. Ne mund ta zbulojmë këtë vetëm duke i pyetur ata. Këta matësa janë tregues.
Po kështu, ankesat mund të jenë një matës i përafërt i pakënaqësive të klientëve. Por ndërsa ankesat do të tregojnë se sa persona ishin të pakënaqur, nuk është e sigurtë të hamendësojmë se të gjithë klientët e tjerë ishin të kënaqur. Ata mund të kenë qenë të pakënaqur por që nuk kanë bërë ankesë për një sërë arsyesh. 

Po në lidhje me shpërblimet?

Ne kemi mbuluar tashmë pjesën SMARTE të SMARTER. R është e lidhur me Shpërblimin (Reward).

Shpërblimet janë përtej qëllimit të kësaj guide, sepse ato janë përtej qëllimit të PBA. Por një plan buxheti i ekzekutuar mirë duhet të krijojë një bazë të shëndoshë për një sistem racional shpërblimesh brenda Drejtorive, brenda institucioneve buxhetore dhe në dialog midis institucioneve buxhetore dhe Ministrisë së Financës dhe Këshillit të Ministrave. Kjo pasi një plan ekzekutuar mirë siguron një plan pune për të gjitha këto nivele të ndryshme. 

Pra, varet nga ju që të përfitoni nga mundësitë.

Suksese! 

Aneksi A – Një shembull konkret i një programi

Shembull
Hyrje

Paraqitja e bërë në dokumentin e PBA 2010 – 2012 për programin e Ujitjes dhe Kullimit që është paraqitur pranë Ministrisë së Financave, është përzgjedhur si një shembull pasi ai ilustron disa mësime të përgjithshme shumë të mira. Pjesa e dokumentit që ka të bëjë me 2012 është baza e shembullit dhe shërben për të kuptuar disa nga mesazhet kryesore të kësaj Guide sektoriale. 

Çështjet e ilustruara në Dokumentin e PBA 2010-2012

Tabela  A1 e mëposhtme paraqet Përshkrimin e Programit, Përshkrimin e Politikës, Qëllimin e Politikës, Objektivat (për vitin 2010) dhe Standartet e Politikës ashtu siç janë paraqitur në dokument. Në kolonën djathtas jepen komentet dhe sugjerimet për mënyrën sesi duhet përmirësuar secili nga këta element. Problemet e identifikuara dhe përmirësimet e propozuara nuk janë problem vetëm të këtij programi, por ilustrojnë problemet që ndeshen shumë shpesh në Rishikimin e Politikës së Programit për secilin nga programet e Ministrisë së Bujqësisë, Ushqimit dhe Mbrojtjes së Konsumatorit.
Çështja kryesore që del nga analiza e Rishikimit të Politikës së Programit është që qëllimet dhe mjetet janë ngatërruar (specifikuar) gjatë specifikimit të Objektivave. Objektivat duhet të fokusohen tek qëllimet (arsyet se pse bëhen aktivitetet dhe ofrohen produktet) dhe jo tek mjetet që përdoren për ti arritur ato. Kjo vështirësi nuk është veçori vetëm e Programit të Ujitjes dhe Kullimit por është hasur edhe në programe të tjera të kësaj ministrie.

Tabela A1

	Rishikimi i Politikës së Programit
	Komentet

	Përshkrimi i Programit
	

	‘Zhvillimi i politikave kombëtare për ujitjen, kullimin dhe mbrojtjen nga përmbytja (mbrojtja e tokës). Ky program koordinon dhe merret me menaxhimin , ndërtimin , rehabilitimin dhe mirëmbajtjen e sistemit te ujitjes, kullimit dhe mbrojtjes nga përmbytja. Zhvillon masat për mbrojtjen e tokës..’
	Ky Përshkrim Programi është i shkurtër por informues.

	Përshkrimi i Politikës
	

	Përmirësimi i politikave kombëtare për ujitjen, kullimin dhe mbrojtjen nga përmbytja, reformimi i menaxhimit te sistemit te ujitjes, kullimit e mbrojtjes nga përmbytja  duke transferuar përgjegjësitë e ujitjes tek organizatat e përdoruesve të ujit (opu) dhe konsolidimin e përgjegjësive te kullimit e mbrojtjes nga përmbytja nga bordet e kullimit
	Ky Përshkrim i Politikës është i shkurtër por informues.
Mund të thuhet më shumë në lidhje me arsyet e transferimit të përgjegjësive tek Organizatat e  Përdoruesve të Ujit dhe për konsolidimin e përgjegjësive të Bordeve të Kullimit. Duket sikur synimi i politikës është të sigurohet qëndrueshmëria e sistemeve dhe të reduktohet presioni në financat publike, nëpërmjet decentralizimit të përgjegjësive, rritjes së përgjegjshmërisë dhe përmirësimit të kthimit të kostos.
Synimi përfundimtar i politikës në këtë fushë ka shumë mundësi që të jetë rritja e prodhimit bujqësor dhe të ardhurave të fermerëve.

	Qëllimi
	

	‘Rritja e prodhimit bujqësor nëpërmjet  plotësimit te nevojave për ujë për ujitje te  fermerëve ne mënyrë të qëndrueshme ne te gjithë sipërfaqen potencialisht te ujitshme ne rreth 360 000 ha brenda vitit 2020 dhe përmirësimin e kullimit dhe mbrojtjes nga përmbytja ne te gjithë sipërfaqen potencialisht te kullueshme prej 280 000 ha deri ne vitin 2016. Aktivitet i pavarur i organizatave te perdoruesve te ujit (opu) dhe federatave te organizatave te perdoruesve te ujit (fopu) ne procesin e O&M te infrastrukturës ujitëse, qe do i transferohet atyre, për 200 000 ha brenda vitit 2020. Vazhdimi i aktivitetit te qëndrueshëm te Bordeve te Kullimit me financim nga buxheti i shtetit për O&M e infrastrukturës se kullimit e mbrojtjes nga përmbytja si dhe sistemeve kryesore ujitëse ne sipërfaqen nen shërbim prej 280 000 ha dhe fillimi i transferimit gradual te përgjegjësive te kullimit e mbrojtjes nga përmbytja tek Bordet e Kullimit me vetëfinancim pas vitit 2016’
	Qëllimet mund të përcaktohen si numri i niveleve , si operacionale ose në terma të impaktit në komunitet ose ekonomi.

Ky qëllim i kombinon të dyja. Është i qartë dhe i dobishëm.

Specifikimi i tij mund të përmirësohet nëqoftëse do të vendoset një synim për nivelin e rritjes se prodhimit bujqësor. Në fund të fundit, ky është synimi kryesor i politikës dhe vendim marrësit duhet të jetë në gjendje të japin një gjykim nëse shpenzimet  do të ofrojnë vlerën e parave publike.

	Objektivat 2012
	

	1. ‘Rehabilitimi dhe mirëmbajtja e infrastrukturës se ujitjes (me pjesëmarrjen ne financim edhe te opu-ve,) për rreth 14 000 ha ne ultësirën perëndimore dhe ne zona te tjera te vendit, rritja e qëndrueshmërisë së burimeve ujore dhe e sigurisë se digave te rezervuarëve nëpërmjet rehabilitimit te 40 digave/nënobjekteve te saj. Transferimi i përgjegjësive te O&M te infrastrukturës ujitëse  për 40 000 ha tek   organizatat e perdoruesve te ujit (OPU)’
	Ky Objektiv duket sikur më shumë përfaqëson një grup Produktesh sesa një synim i përcaktuar qartë i politikës. Është fokusuar më shumë tek mjetet sesa tek synimi. Pse po kryhen veprimet që janë përshkruar? Çfarë shërbimesh të reja apo përmirësimesh të shërbimeve ekzistuese do u ofrohen fermerëve? A është objektivi për të përforcuar shërbimet e ujitjes të qëndrueshme, ekonomike dhe të sigurta për një sipërfaqe të dhënë të tokës bujqësore?

Nëqoftëse është kështu, atëherë kriteri ‘ekonomik, i qëndrueshëm dhe i besueshëm’ duhet të përcaktohet tek Standardet e Politikës.

	2) ‘Rehabilitimi dhe mirëmbajtja e infrastrukturës se kullimit e mbrojtjes nga përmbytja, (ku përfshihen: kanalet kryesore kullues, kolektorët kryesore te kullimit, KUL,  dhe grykëderdhjet e tyre ne det) për rreth 30 000 ha kryesisht ne ultësirën perëndimore Shkodër, Lezhe, Kurbin, Durrës, Kavajë, Lushnjë, Fier, Vlore, Sarande si dhe ne Elbasan, Berat e Korçe.’
	Ky Objektiv duket sikur më shumë përfaqëson një grup Produktesh sesa një synim i përcaktuar qartë i politikës. 

Është fokusuar më shumë tek mjetet sesa tek synimi. Pse po kryhen veprimet që janë përshkruar? Çfarë shërbimesh të reja apo përmirësimesh të shërbimeve ekzistuese do u ofrohen fermerëve? A është objektivi për të përforcuar shërbimet e kullimit të qëndrueshme, ekonomike dhe të sigurta për një sipërfaqe të dhënë të tokës bujqësore?

Nëqoftëse është kështu, atëherë kriteri ‘ekonomik dhe i qëndrueshëm’ duhet të përcaktohet tek Standardet e Politikës.

	3) ‘Ndërtimi, rehabilitimi dhe mirëmbajtja e argjinaturave mbrojtëse  (argjinatura gjatësore  dhe pendët ne anët e lumenjve, përrenjve) ne zonat me te rrezikuara kryesisht ne lumenjtë Kir e Buna, Drin i Zi, Mat, Shkumbin, Seman, Vjosa, Osum, Drinos, Bistrice, përrenj malore, Argjinatura te Kanaleve te Ujerave te Larta duke përmirësuar sigurinë mbrojtëse ne rreth 10000 ha (e vlerësuar potencialisht e rrezikuar)’
	‘Përmirësimi i mbrojtjes nga përmbytjet për 10,000 ha. të tokës bujqësore potencialisht të rrezikuar’ duket sikur është objektivi këtu. Punimet e përshkruara janë mjetet apo instrumentet që do përdoren për të arritur Objektivin dhe për këtë arsye duhet të ishin përshkruar tek Produktet he Aktivitetet.
Shkalla e mbrojtjes nga përmbytjet duhet të përshkruhet tek Standartet e Politikës p.sh: periudha e kthimit të përmbytjes

	4) ‘Garantimi i funksionimit sipas kushteve teknike te 28 hidrovoreve (regjim pune) për sigurimin e kullimit te 75 000 ha si proces ciklik i përvitshëm dhe përmirësimi i kapacitetit  transportues te ujit te hidrovoreve nëpërmjet procesit te rikonstruksionit e instalimit te elektropompave te reja’
	‘Kullim ekonomik dhe i vazhdueshëm i ujit të tepërt për 75,000 ha. toke bujqësore’ duket sikur është objektivi këtu. Rindërtimi dhe ripajisja e hidrovoreve janë instrumentat që do përdoren për të arritur këtë Objektiv.

Përcaktimet e ‘sigurisë apo seriozitetit ’ dhe specifikimet teknike për kullimin, p.sh., Volumi maksimal i ujit të tepërt që mund të kullohet, duhet të përshkruhen tek Standartet e Politikës

	5) ‘Mbikqyrja dhe inspektimi i  infrastruktures se ujitjes, kullimit e mbrojtjes  nga permbytja, ( kryesisht 626 diga,  850 km , 300 km KUL,  4000 km Kanale Kryesore Kullues e Ujites) te siperfaqes prej rreth 280 000 ha  nga 16 Bordet e Kullimit si proces ciklik i pervitshem per vleresimin e kushteve teknike te sigurise se tyre sipas projektit
	Këtu nuk ka përshkrim të dukshëm të ndonjë Objektivi. Ky ‘Objektiv’ përshkruan shërbimet ditore (Produktet dhe Aktivitetet përkatëse) që janë nën këtë Program.

Ofrimi i këtyre shërbimeve duket sikur është i lidhur me Objektivat (e riformuluar) e përshkruar më sipër. Nëqoftëse kjo është e qartë, Produktet duhet të specifikohen siç duhet dhe të lidhen me Objektivat respektivë.

	Standartet e Politikës
	

	Shërbimi i operimit e mirëmbajtjes (O&M) i ujitjes, kullimit e mbrojtjes nga përmbytja ofrohet sipas standarteve te ligjit nr. 8518, date 30.7.1999 "Për ujitjen e Kullimin", i ndryshuar. Projektimi, zbatimi dhe supervizimi i kontratave te rehabilitimit dhe mirëmbajtjes sipas standarteve shtetërore te sigurisë për objektet e infrastrukturës se ujitjes, kullimit e mbrojtjes nga përmbytja (Aplikimi mesatar i ujit për ujitje me rreth 3500 m3/ ha - sezon ujitës, moduli i kullimit ne vlerat rreth 5-8 litër/sek-ha, kullimi e mbrojtja nga përmbytja me siguritë përkatëse qe vardojnë nga 20%-1% etj ref. standarteve shtetërore)
	Nëqoftëse Objektivat do të rispecifikoheshin siç është sugjeruar, duhet që edhe Standartet e Politikës të ripunohen. Për shembull: do ishte e nevojshme që të përcaktohej ‘ekonomik’ dhe ‘i qëndrueshëm’ në termat e Standarteve në lidhje me shërbimet e ujitjes dhe kullimit. Standarti i Politikës mund të përfshijë një kërkesë ose detyrim që janë analizat ekonomike kosto-përfitim dhe një normë të brendshme ekonomike të kthimit minimal. Qëndrueshmëria mund të lidhet me kthimin e kostos, p.sh., një kërkesë për kthim të plotë të kostos, ose për një kthim vetëm të kostove të O&M.

‘Siguria apo serioziteti’ duhet të specifikohet në lidhje me kullimin me pompa, p.sh., % e kohës gjatë të cilës nuk përdoren pompat e reja si pasojë e mirëmbajtjes dhe riparimeve (krahasuar me pompat e vjetra). 


Materiali i paraqitur në dokumentin e dorëzuar nga programi është organizuar rreth pesë Projekteve (me Produktet përkatëse) që janë lidhu më pesë Objektivat e listuar më sipër. Nuk janë specifikuar shpenzimet tek ‘Jo-Projektet ’. Është e pamundur që të mos ketë të tilla shpenzime pasi aktivitetet e programit përfshijnë edhe aktivitete periodike (jo – Projekt
 dhe Produktet përkatëse) që kontribuojnë në arritjen e një ose më shumë Objektivave të Programit. Projektet e prezantuar në dokumentin e PBA janë::

Rehabilitimi dhe mirëmbajtja e infrastrukturës së kullimit
Rehabilitimi dhe mirëmbajtja e infrastrukturës së ujitjes

Përmirësimi i Mbrojtjes nga Përmbytjet
Përmirësimi i kullimit me hidrovore
Menaxhimi i Infrastrukturës së Ujitjes, Hullimit dhe Mbrojtjes nga Përmbytjet
Nga kontrolli i hollësishëm i Produkteve që u përkasin secilit nga këto Projekte del që një sërë Produktesh përfshijnë aktivitete të vazhdueshme pa një fillim apo fund të mirëpërcaktuar dhe që kontribuojnë në ruajtjen e vlerës së aseteve dhe jo në rritjen e vlerës së tyre. Në titullin e dy Projekteve përfshihet ‘mirëmbajtja’, që zakonisht nuk përfshihet si një Projekt (edhe pse ajo llogaritet kur planifikohet një projekt). Tabela A2 më poshtë ekzaminon Produktet nën secilin nga këto Projekte dhe identifikon ato produkte që prodhohen nga aktivitetet e ‘Jo-Projekteve’.

Për këtë arsye është e nevojshme që të riorganizojmë Programin dhe të dallojmë aktivitetet e Projektit nga ato të jo-projektit. Një trajtim i mundshëm është paraqitur në shembullin e mëposhtëm. Edhe në programet e tjera të Ministrisë nuk bëhet qartë dallimi projekt/jo-projekt dhe për këtë arsye duhet treguar më kujdes.
Një anë pozitive e Programit të Ujitjes dhe Kullimit është grupimi i aktiviteteve të investimit të ngjashme njëra me tjetrën. Për qëllime buxhetimi, ky grupim është i vlefshëm pasi grupohen aktivitete investimi të vogla me një objektiv të përbashkët poshtë një Projekti të vetëm më të konsoliduar dhe më strategjik. Në kryerjen e shërbimeve të ujitjes dhe kullimit janë të përfshira një sërë skemash investimi të vogla dhe dokumenti i PBA do të komplikohej shumë nëqoftëse çdo skemë e veçantë e rehabilitimit të ujitjes ose kullimit do të paraqitej si një Projekt më vete. Gjithashtu, në material disa produkte projekti janë të dhëna në një nivel të agreguar (përmbledhur): edhe kjo është e vlefshme pasi disa detaje janë dhënë në nivelin e aktiviteteve ashtu siç janë përshkruar në shembullin e mëposhtëm.

Tabela A2

	Projekti: Rehabilitimi dhe Mirëmbajtja e Infrastrukturës së Kullimit

	Objektivi përkatës
	Produkti
	Aktivitetet
	Komente

	2
	Projekte teknike te zbatimit te përfunduara për skemat e kullimit qe rehabilitohen, rikonstruktohen  e mirëmbahen
	· Përgatitje e projekteve të zbatimit
	Përgatitja e projekteve teknike/planeve të implementimit normalisht duhet të shprehej si aktivitet dhe jo si një Produkt

	2
	Sipërfaqja e tokës bujqësore qe i përmirësohet kullimi nëpërmjet procesit te rehabilitimit e rikonstruksionit  te rrjetit te kanaleve kullues KUL etj
	· Rehabilitim i rrjetit të kanaleve të kullimit……..


	Përshkrimi i Produktit përfshin aktivitetet (‘rehabilitim’ dhe ‘rindërtim’)

‘Etj.’nuk është e dobishme pasi ka shumë mundësi që lexuesi nuk e di se çfarë është pas ‘tjetër’.

Aktivitetet duhet të dallojnë ndërmjet rehabilitimit dhe rikonstruksionit, dhe ndërmjet skemave në zona të ndryshme (kjo do nënkuptojë një numër më të madh aktivitetesh).

	2
	Skoljere detare e ndërtuar për mbrojtjen e grykëderdhjes te lumit Drin i Lezhës ne det nga mbushjet (vazhdim)
	· Vazhdim i ndërtimit me gurë të Skoljeres……
	Aktivitetet e ndërtimit për këtë investim të rëndësishëm duhet të specifikohen më në detaje.

Kontraktimi dhe supervizimi i ndërtimeve duhet të identifikohen si një aktivitet më vete.

	2
	Kolektorët (Emisare) kryesore te ultësirës perëndimore te pastruar dhe te sjellje ne kuotat e projektit
	· Pastrim i kolektorit Roskovec – Hoxharë, Fier
· Pastrim i kolektorëve kryesorë dhe kolektorëve……


	Aktivitetet duhet të japin vendin ku ndodhen kolektorët (si aktiviteti i parë), duke reflektuar planifikimin operativ për ofrimin e këtij produkti (kjo do të kërkonte specifikimin e një numri më të madh aktivitetesh).

	2
	Sipërfaqja e tokës bujqësore qe i përmirësohet kullimi nëpërmjet procesit ciklik te mirëmbajtjes te rrjetit te kanaleve  kullues
	· Pastrimi i rrjetit të kanaleve të kullimit
· Blerje ekskavatorësh për pastrimin e kanaleve…


	Ky është një produkt që duhet përfshirë tek Jo-Projektet.

Mirëmbajtja ciklike është një aktivitet.

Aktivitetet duhet të japin edhe lokalitetin ku kryhen punimet (kjo do të kërkonte specifikimin e një numri më të madh aktivitetesh).

	Projekti: Rehabilitim dhe mirëmbajtje e Infrastrukturës së Ujitjes

	Objektivi përkatës
	Produkti
	Aktivitetet
	Komente

	1
	Projekte teknike te zbatimit te përfunduara për skemat e ujitjes qe rehabilitohen, rikonstruktohen e mirëmbahen
	· Përgatitja e projekteve të zbatimit (implementimit) për…


	Përgatitja e projekteve teknike/planeve të implementimit normalisht duhet të shprehej si aktivitet dhe jo si një Produkt

	1
	Sipërfaqja e tokës bujqësore qe i përmirësohet  ujitja nëpërmjet procesit te rehabilitimit e rikonstruksionit te pjesshëm te infrastrukturës ujitëse (kanale e vepra arti)
	· Rehabilitim i pjesshëm i rrjetit të kanaleve……


	Përshkrimi i Produktit përfshin aktivitetet (‘rehabilitim’ dhe ‘rindërtim’).

Aktivitetet duhet të dallojnë ndërmjet rehabilitimit dhe rikonstruksionit, dhe ndërmjet skemave në zona të ndryshme (kjo do nënkuptojë një numër më të madh aktivitetesh).

	1
	Sipërfaqja e tokës bujqësore qe i përmirësohet  ujitja (zona veri lindore) nëpërmjet procesit te rehabilitimit  te plote te infrastrukturës ujitëse (kanale e vepra arti)
	· Rehabilitim i plotë i rrjetit të kanaleve…….

· Ndërtimi i rezervuarit të Hasit me kapacitet…..


	Përshkrimi i Produktit përfshin një aktivitet (‘rehabilitim’)

Aktivitetet duhet të dallojnë skemat në zona të ndryshme, si në rastin e aktivitetit të dytë.

	1
	Stacione pompimi për ujitjen te rikonstruktuar (qe futen ne funksion)
	· Rikonstruksion ndërtimor i stacioneve…
	Aktivitetet me këtë stil prezantimi duhet të specifikojnë zonën ku kryhet rikonstruksioni (kjo do nënkuptojë një numër më të madh aktivitetesh).

	1
	Diga (burime ujore) te   rehabilituar
	· Rehabilitimi i trupit të digave të rezervuarit….
	Aktivitetet me këtë stil prezantimi duhet të specifikojnë zonën ku kryhet rikonstruksioni (kjo do nënkuptojë një numër më të madh aktivitetesh).

Nuk është e qartë se pse rehabilitimi i mureve të digave duhet të ndahet nga siguria e digave dhe kontrolli i pajisjeve (ujëlëshues dhe kanal shkarkimi – ‘shkarkues katastrofik’ siç është specifikuar në produktin tjetër. Pse nuk është caktuar vetëm një Produkt, ‘Diga të rehabilituara’?

	1
	Diga (burime ujore) me ujëlëshues dhe shkarkuesit katastrofik te rehabilituar (rikonstruktuar)
	· Rehabilitim/rikonstruksion i nën objekteve….
	Aktivitetet me këtë stil prezantimi duhet të specifikojnë zonën ku kryhet rikonstruksioni (kjo do nënkuptojë një numër më të madh aktivitetesh).
Shiko komentin e mësipërm për një Produkt të unifikuar.

	Project: Përmirësimi i Mbrojtjes nga Përmbytja

	Objektivi përkatës
	Produkti
	Aktivitetet
	Komente

	3
	Projekte teknike te zbatimit te përfunduara për objektet e mbrojtjes nga përmbytja qe rehabilitohen, rikonstruktohen e mirëmbahen
	· Përgatitja e projekteve të zbatimit (implementimit)


	Përgatitja e projekteve teknike/planeve të implementimit normalisht duhet të shprehej si aktivitet dhe jo si një Produkt

	3
	Sipërfaqe e tokës bujqësore (përfshirë zonat e banuara) që është potencialisht e rrezikshme që do të ketë një përmirësim të sigurisë së mbrojtjes nga përmbytjet nga lumenjtë dhe deti
	· Ndërtim / Rehabilitim / Rikonstruksion…
	Nëqoftëse Produkti specifikohet në këtë mënyrë (që është e pranueshme), atëherë aktivitetet duhet të jenë më informuese.  Ndërtimi, rehabilitimi dhe rikonstruksioni duhet të ndahen në aktivitete të veçanta. Ne duhet të dimë se çfarë po ndërtohet, rehabilitohet apo rikonstruktohet (kjo do nënkuptojë një numër më të madh aktivitetesh). Dhe do të ishte e dobishme të dihet se ku po kryhen punime.

	Projekti: Përmirësimi i kullimit me hidrovore

	Objektivi përkatës
	Produkti
	Aktivitetet
	Komente

	4
	Sipërfaqja e tokës bujqësore qe kullon me stacione pompimi te kullimit –hidrovore
	· Funksionimi gjatë vitit i 28 hidrovoreve
· Mbajtja në regjim pune e 28 hidrovoreve
· Blerje elektropompash të reja
	Këtu kemi një përzierje të aktiviteteve të një Projekti me aktivitetet e një Jo-Projekti: ‘funksionimi’ dhe ‘mbajtja në regjim pune’ janë periodike.

Blerja e elektropompave të reja mund të jetë një aktivitet i një projekti për të rinovuar stacionet e pompimit.

	4
	Hidrovor te rikonstruktuar plotësisht (konstruksioni ndërtimor)
	· Rikonstruksioni i ndërtesave të hidrovoreve
	Duket si pa kuptim të ndahet rikonstruksioni i ndërtesave nga instalimi i pompave të reja.

	4
	Hidrovore qe u kryhet remonti  vjetor i planifikuar i  pajisjeve elektromekanike dhe mirëmbajtja
	· Remont vjetor periodik i pompave…

· Remont vjetor periodik i pajisjeve
	Këto janë aktivitete të Jo-Projektit: ato kanë të bëjnë me mirëmbajtjen periodike të pompave dhe pajisjeve.

	Projekti: Menaxhimi i infrastrukturës se ujitjes, kullimit e mbrojtjes nga përmbytja

	Objektivi përkatës
	Produkti
	Aktivitetet
	Komente

	5
	Sipërfaqja e tokës bujqësore qe i mbikëqyret dhe i inspektohet infrastruktura e ujitjes, kullimit e mbrojtjes nga përmbytja për funksionalitet sipas kushteve te teknike te projektimit si një proces ciklik vjetor
	· Mbikëqyrje dhe inspektime teknike….

· Mbikëqyrje e objekteve në vend
· Mbështetje për aktivitetin ekonomik të…..
	Këto janë aktivitete të përditshme të Programit: ato nuk përputhen me përcaktimin e një Projekti.


Nga analiza e bërë Produkteve të specifikuara, është e rëndësishme të verifikojmë që nuk ka Produkte të papërcaktuara (të humbura) p.sh., Objektiva për të cilët nuk janë specifikuar Produkte ose Produktet e specifikuara janë të paplota. Për shembull: nuk ka asnjë Produkt që të lidhet me transferimin tek Shoqatat e Përdoruesve të Ujit të përgjegjësive të O&M. Një mundësi zgjidhje e këtij problemi është dhënë në shembullin e punuar më poshtë, por mësimi I përgjithshëm që mund të nxjerrim nga programet e Ministrisë është që është e rëndësishme të kontrollohet nëse janë specifikuar të gjithë Produktet që duhen për të arritur një Objektiv të caktuar.

Shembuj të ripunuar të përmirësimeve të materialit të paraqitur
Siç shihet në tabelat A1 dhe A2, ekzistojnë një sërë problemesh në materialin e punuar për programin e përzgjedhur. Disa nga këto probleme janë thelbësore dhe dokumenti i PBA tashmë ka një koherencë të brendshme që i lejon vendimmarrësit të shikojnë se ku po shkojnë paratë publike dhe cili është rezultati që arrihet nga përdorimi i tyre. Shembulli i punuar është vetëm një sugjerim i mënyrës sesi mund të ridizenjohet materiali i PBA që ai të forcohet dhe të bëhet edhe më shumë i dobishëm për vendimmarrësit. Shembulli i punuar nuk është një ‘korrigjim’, por është një ilustrim i pamjes më koherente të logjikës së një programi. Problemet e evidentuara nuk janë hasur vetëm në Programin e Ujitjes dhe shembulli i punuar është bërë me qëllim që të jetë një guidë për të gjitha programet e Ministrisë.

Përshkrimi i Programit, Politikës së Programit dhe Qëllimit
Përshkrimi i Programit për Programin e Ujitjes është i mirë. Politika e Programit mund të përmirësohet si më poshtë:

Përmirësim i politikave kombëtare për ujitjen, kullimin dhe mbrojtjen nga përmbytjet, reformim i sistemeve të menaxhimit të ujitjes, kullimit dhe mbrojtjes nga përmbytjet nëpërmjet transferimit të përgjegjësive të ujitjes tek Organizatat e Përdoruesve të Ujit, dhe konsolidim i përgjegjësive të kullimit dhe mbrojtjes nga përmbytjet nën bordet e kullimit. Reforma institucionale synon të sigurojë qëndrueshmërinë e sistemeve dhe të reduktojë presionin në financat publike nëpërmjet decentralizimit të përgjegjësive, rritjes së përgjegjësisë dhe përmirësimit të kthimit të kostove. Së fundmi, Programi synon që nëpërmjet këtyre përmirësimeve  të kontribuojë në rritjen produktivitetit bujqësor kombëtar.
Nuk është gjithmonë e lehtë që të arrihet, por një Qëllim Programi duhet që të jetë sa më specifik që të jetë e mundur. Qëllimi i Programit të Ujitjes në shumë aspekte e plotëson këtë kusht. Meqenëse synimi final i përmirësimit të ujitjes dhe kullimit është rritja e produktivitetit dhe prodhimit bujqësor, Qëllimi mund të përmirësohet duke vendosur një synim për të arritur. Ndryshe nga Produktet, menaxherët e Programit të Ujitjes nuk mund të quhen përgjegjës për suksesin në arritjen e Qëllimeve të niveleve më të larta si rritja e prodhimit bujqësor – aktivitetet e Programit të Ujitjes janë vetëm njëri nga faktorët që ndikojnë – por prapëseprapë është interesante për politikëbërësit që ta kenë këtë informacion dhe të kenë mundësi ta monitorojnë.

‘Rritja e nivelit të prodhimit bujqësor nga toka që ujitet me x% në vit deri në vitin  2020. Kjo do arrihet nëpërmjet plotësimit të vazhdueshëm të nevojave të fermerëve për ujë për ujitje në të gjitha zonat që mund të ujiten, rreth  360 000 ha brenda vitit 2020 dhe përmirësim i kullimit dhe mbrojtjes nga përmbytjet në të gjitha zonat që mund të kullohen, që është rreth 280 000 ha në vitin 2016. Veprimtari e pavarur e Organizatave të Përdoruesve të Ujit (OPU) dhe Federatave të Organizatave të Përdoruesve të Ujit (FOPU) në procesin e  O&M të infrastrukturës së ujitjes, që do tu transferohet atyre, për 200 000 ha brenda vitit  2020. Vazhdimi i aktivitetit të qëndrueshëm të Bordeve të Kullimit, të financuara nga buxheti i shtetit, për O&M të infrastrukturës së kullimit dhe mbrojtjes nga përmbytjet, dhe të sistemeve kryesore të ujitjes në sipërfaqen (zonën) e mbuluar që është rreth 280 000 ha dhe fillimi i transferimit gradual të përgjegjësive të kullimit dhe mbrojtjes nga përmbytjet tek Bordet e Kullimit që do të vetëfinancohen pas vitit  2016.’
Objektivat e Programit

Sipas sugjerimeve në Tabelën A1, do të paraqesim disa nga Objektivat për Programin e Ujitjes:

1. Ofrimi i shërbimeve ekonomike, të qëndrueshme dhe të besueshme të kullimit me gravitet për  30,000 ha. tokë bujqësore më shumë në krahasim me ??,000 ha. që u janë siguruar këto shërbime nga fundi i vitit 2011.

2. Ofrimi i sistemeve ekonomike dhe të qëndrueshme të ujitjes për 14,000 ha. tokë bujqësore më shumë, në krahasim me ??,000 ha. që u janë siguruar këto shërbime nga fundi i vitit 2011.

3. Mbrojtje nga përmbytjet e përmirësuar për të mbrojtur 10,000 ha. tokë bujqësore më shumë, nga 1 përmbytje në 10 vjet, krahasuar me ??,000 ha. që mbrohen sipas këtij standarti në fund të vitit 2011.
4. Sigurimi i shërbimeve të sigurta dhe të qëndrueshme të kullimit me pompa për 75,000 ha. tokë bujqësore.
Këto propozime supozojnë se Objektivat 1 dhe 4 (dhe Produktet e tyre respektive) janë reciprokisht përjashtues, p.sh., që ekziston një diferencim ndërmjet zonave që shërbehen nga sistemet e kullimit me gravitet dhe ato që shërbehen nga sistemet e kullimit me pompa. Nëqoftëse kjo nuk është e saktë, atëherë këta Objektiva duhet të kombinoheshin dhe Projektet dhe Produktet duhet të lidheshin me Objektivin e ri të përcaktuar.

Standartet e Politikës
Siç është përmendur në Tabelën A1, Standartet e Politikës për këta Objektiva duhet të mbulonin një sërë gjërash shtesë krahas atyre që mbulohen tashmë në Standartet e Politikës së Programit:

· Një kërkesë (nevojë) për analiza ekonomike kosto-përfitim dhe një normë ekonomike minimale e brendshme kthimi për skemat e ujitjes dhe kullimit.

· Një përcaktim i qëndrueshmërisë. A nënkupton qëndrueshmëria financiare një kthim të plotë të kostos (përfshirë edhe amortizimin) ose vetëm  O&M?

· Kriteri i seriozitetit (sigurisë) për ujitjen dhe kullimin me pompa, p.sh., probabiliteti i racionimit të ujit në një vit apo sezon të dhënë; probabiliteti që pompat të jenë jashtë përdorimit në periudha kritike.

· Standartet e mbrojtjes nga përmbytjet për lloje të ndryshme të tokës bujqësore, p.sh., 1 përmbytje në 10 vjet për të korrat që kanë prodhueshmëri të lartë dhe 1 përmbytje në 3 vjet për bimët bujqësore që kanë prodhueshmëri të ulët.

Produktet dhe Aktivitetet e Programit
Tabela A3 paraqet një propozim për të bërë lidhjen logjike ndërmjet Objektivave të ripërcaktuar më sipër dhe Produktet dhe Aktivitetet përkatëse. Në prezantim dallohen qartë Aktivitetet dhe Produktet e Projekteve dhe Jo-Projekteve (diçka që nuk është bërë në dokumentin origjinal). Produktet nuk ndryshojnë dukshëm nga ato origjinalet e dhënë në dokumentin e PBA (edhe pse disa njësi matjeje janë specifikuar më mirë), por ato janë riorganizuar për të forcuar koherencën. Dallimi kryesor nga dokumenti origjinal i PBA është lënia jashtë e Objektivit të pestë (i specifikuar dobët) dhe alokimi i Produkteve përkatëse tek katër Objektivat e tjerë.

Tabela A3 është vetëm një propozim: Vetëm Ekipi i Menaxhimit të Programit mund të marrë vendimin final për formën e dokumentit pasi ata e njohin më mirë Programin. Megjithatë, propozimi ilustron pjesët me problem dhe duhet të japë informacion të dobishëm për ekipet e menaxhimit të programeve të tjera.

Tabela A3

	Qëllimi:
	

	Objektivat 2012:
	Ofrimi i shërbimeve ekonomike, të qëndrueshme dhe të sigurta të kullimit me gravitet për  30,000 ha. tokë bujqësore shtesë, në krahasim me ??,000 ha. që tashmë u ofrohen këto shërbime në fund  të vitit 2011.

	Projekt
	Projekti i Rehabilitimit të Infrastrukturës së Kullimit 

	Emri i Produktit (njësia e matjes):
	Shembuj të Aktiviteteve tipike:

	A.  Rrjete të përmirësuara të kanaleve të kullimit (hektarë toke të shërbyera)
	· Projektimi dhe planifikimi i skemave
· Kontraktimi i punimeve
· Rehabilitimi i kanaleve të kullimit në Shkodër
· Rehabilitimi i kanaleve të kullimit në Lezhe

· Rehabilitimi i kanaleve të kullimit në [emri  i zonës]
· Etj.

· Rikonstruksion i kanaleve të kullimit në Shkodër
· Rikonstruksion i kanaleve të kullimit në Lezhe

· Rikonstruksion i kanaleve të kullimit në [emri i zonës]
· Etj.

· Supervizimi i kontratave të punimeve

	B. Skoljerë detare për të parandaluar (mbushjet) grumbullimin e llumit në grykëderdhjen e lumit Drin (gjatësia në metra)
	· Projektimi dhe planifikimi i skemës
· Kontraktimi i punimeve
· Ndërtimi i murit ndalues të përkohshëm
· Përgatitja e themeleve
·  Mbushja me gurë
· Ndërtimi i shtresës së jashtme
· Supervizimi i kontratës së punimeve

	Aktivitetet e Jo-Projekteve

	C. Kanalet kryesorë kulluese të kolektorëve të pastruara nga llumrat dhe barishtet (gjatësia në kilometra)
	· Planifikimi i mirëmbajtjes periodike
· Pastrim periodik mekanik i kolektorit Roskovec-Hoxhare, Fier
· Pastrim mekanik periodik i kolektorëve kryesorë të kullimit [jepni lokalitetin] 

· Etj.

· Supervizimi i kontratave të mirëmbajtjes periodike

	D. Kanalet e kullimit të mirëmbajtura në mënyrë  rutinë (gjatësia në kilometra)
	· Planifikimi i mirëmbajtjes rutinë
· Kontrolli për barërat e këqija
· Vulosja e plasaritjeve
· Heqja e bllokimeve

	E. Inspektime teknike të infrastrukturës së kullimit (numër inspektimesh)
	· Kryerja e inspektimeve në vend
· Raportimi për rezultatet e inspektimeve
· Ndjekja e mëtejshme e rasteve të inspektimeve me rezultate negative

	Objektivi:
	Ofrimi i sistemeve ekonomike dhe të qëndrueshme të ujitjes për 14,000 ha. tokë bujqësore më shumë, në krahasim me ??,000 ha. që u janë siguruar këto shërbime nga fund ii vitit 2011.

	Projekti
	Projekti i Rehabilitimit të Infrastrukturës së Ujitjes

	Emri i Produktit (njësia matëse):
	Shembuj të Aktiviteteve tipike:

	F. Rrjete të kanaleve të ujitjes të përmirësuara pjesërisht (ha. toke bujqësore të shërbyera)
	· Projektimi dhe planifikimi i skemave
· Kontraktimi i punimeve
· Rehabilitim i pjesshëm i kanaleve të ujitjes në [jepni lokalitetin]

· Rehabilitim i pjesshëm i kanaleve të ujitjes në [jepni lokalitetin]
· Etj.

· Supervizim i kontratave të punimeve

	G. Rrjete të kanaleve të ujitjes të përmirësuara plotësisht (ha. toke bujqësore të shërbyera)
	· Projektimi dhe planifikimi i skemave

· Kontraktimi i punimeve

· Rehabilitim i plotë i kanaleve të ujitjes në [jepni lokalitetin]

· Rehabilitim i plotë i kanaleve të ujitjes në [jepni lokalitetin]
· Etj.

· Supervizim i kontratave të punimeve

	H. Hidrovore të rikonstruktuara (numër hidrovoresh)
	· Projektimi dhe planifikimi i skemave

· Kontraktimi i punimeve

· Rikonstruksion i ndërtesave
· Zëvendësim i pompave
· Supervizim i kontratave të punimeve

	I. Rezervuarë të rehabilituar (volumi i ujit të akumuluar)
	· Projektimi dhe planifikimi i skemave

· Kontraktimi i punimeve
· Rehabilitimi i mureve të digave
· Rehabilitim i ujëshkarkuesve
· Rehabilitim i kanaleve të shkarkimit
· Supervizim i punimeve

	Aktivitetet e Jo-Projekteve

	J. Rrjete ujitjeje të transferuara tek Organizatat e Përdoruesve të Ujit (ha. toke bujqësore të ujitur të transferuara)
	· Rritja e ndërgjegjësimit dhe nivelit të informimit
· Trajnime
· Negocim dhe lidhje kontratash
· Transferim i përgjegjësive

	K. Inspektime teknike të infrastrukturës së ujitjes (numër inspektimesh)
	· Kryerja e inspektimeve në vend
· Raportimi për rezultatet e inspektimeve

· Ndjekja e mëtejshme e rasteve të inspektimeve me rezultate negative

	Objektivi:
	Mbrojtje nga përmbytjet e përmirësuar për të mbrojtur 10,000 ha. tokë bujqësore më shumë, nga 1 përmbytje në 10 vjet, krahasuar me ??,000 ha. që mbrohen sipas këtij standarti në fund të vitit 2011.

	Projekti
	Projekti i Përmirësimit të Mbrojtjes nga Përmbytjet

	Emri i Produktit (njësia e matjes):
	· Shembuj të Aktiviteteve tipike:

	L. Argjinatura të reja të ndërtuara (kilometra argjinaturë)
	· Projektimi dhe planifikimi i skemave

· Kontraktimi i punimeve

· Punime ndërtimi
· Supervizim punimesh

	M. Argjinatura të rikonstruktuara (kilometra argjinaturë)
	· Projektimi dhe planifikimi i skemave

· Kontraktimi i punimeve

· Punime ndërtimi

· Supervizim punimesh

	N. Argjinatura të rehabilituara (kilometra argjinaturë)
	· Projektimi dhe planifikimi i skemave

· Kontraktimi i punimeve

· Punime ndërtimi

· Supervizim punimesh

	Aktivitete të Jo-Projekteve 

	O. Argjinatura të mirëmbajtura në mënyrë rutinë (gjatësia në kilometra)
	· Planifikimi i mirëmbajtjes rutinë
· Kontrolli i bimësisë
· Shkatërrimi i  insekteve të dëmshëm
· Riparimi i defekteve

	P. Inspektime teknike për mbrojtjen nga përmbytjet (numër inspektimesh)
	· Kryerja e inspektimeve në vend

· Raportimi për rezultatet e inspektimeve

· Ndjekja e mëtejshme e rasteve të inspektimeve me rezultate negative

	Objektivi:
	Sigurimi i shërbimeve të sigurta dhe të qëndrueshme të kullimit me pompa për 75,000 ha. tokë bujqësore.

	Projekti
	Projekti i Përmirësimit të Hidrovoreve

	Emri i Produktit (njësia e matjes):
	Shembuj të Aktiviteteve tipike:

	Q. Hidrovore të rikonstruktuara dhe të ripërshtatura (numër hidrovoresh)
	· Projektimi dhe planifikimi i skemave

· Kontraktimi i punimeve

· Rikonstruksion i ndërtesave
· Instalim i pompave të reja elektrike
· Supervizim i punimeve

	Aktivitetet e Jo-Projektit

	R. Shërbime kullimi me pompa (milion litra ujë të hequra)
	· Funksionim i hidrovoreve
· Mirëmbajtje e rregullt e hidrovoreve
· Mirëmbajtje e pompave elektrike
· Zëvendësim i pjesëve të  prishura të pajisjeve elektrike dhe mekanike

	S. Inspektime teknike të hidrovoreve (numër inspektimesh)
	· Kryerja e inspektimeve në vend

· Raportimi për rezultatet e inspektimeve

· Ndjekja e mëtejshme e rasteve të inspektimeve me rezultate negative


Një Pemë e mundshme e Programit – Program i Ujitjes dhe Kullimit





Aneksi B – Mundësitë potenciale të Planifikimit të Shpërndarjes së Shërbimeve për Programin 1110

Tabela e mëposhtme ilustron një version të mundësive të planifikimit për Programin 1110. Kjo tabelë përmban pjesën më të madhe të elementëve standartë të planifikimit për Programin 1110, por është shumë e rëndësishme që Ekipi i Manaxhimit të Programit të kontrollojë informacionin e dhënë në tabelë dhe ta përshtasë këtë informacion me kërkesat specifike të Ministrisë së Bujqësisë, Ushqimit dhe Mbrojtjes së Konsumatorit. Gjatë përshtatjes disa nga detajet e dhëna në tabelë duhet të ndryshohen, dhe në këtë mënyrë të bëhen të aplikueshme për Ministrinë e Bujqësisë, Ushqimit dhe Mbrojtjes së Konsumatorit. Ndërkohë, disa nga detajet e tabelës mund të mos përfshihen fare në disa nga vitet për të cilët bëhet planifikimi dhe mund të ketë komponentë të cilët nuk janë paraqitur në tabelë dhe që janë të domosdoshëm të përfshihen,

Ju lutemi kini parasysh që për shkak se Programi 1110 u ofron shërbime të gjitha programeve të tjera të Ministrisë, dhe për këtë arsye ka një funksion prodhimi që nuk është i përcaktuar shumë qartë (në krahasim me programet e tjera), Ekipi i Manaxhimit të Programit do të gjendet ndonjëherë përballë faktit që është e pamundur që të gjithë objektivat dhe produktet e këtij programi të jenë SMART. Në raste të tilla, duhet që Programi 1110 të trajtohet si një përjashtim. Të gjitha programet e tjera duhet ti kenë Objektivat dhe Produktet SMART. Pavarësisht nga ky fakt, në tabelën e mëposhtme, në shumicën e rasteve tregohet që objektivat dhe produktet e Programit 1110 mundet dhe duhet të bëhen SMART.

	Programi 1110 

	Përshkrimi i Programit

	Menaxhimi i Ministrisë në mënyrë që të bëhet e mundur që të arrihet të realizohet në mënyrë efiçente dhe efektive misioni i ministrisë.

	Përshkrimi i Politikës

	‘Një sistem administrimi i modernizuar që punon me efiçencë të lartë nëpërmjet adaptimit të sistemeve dhe praktikave të mira të menaxhimit’

	Qëllimi

	‘Përmirësimi i menaxhimit dhe administrimit të Ministrisë nëpërmjet zbatimit të mandatit të saj me profesionalizëm, integritet dhe ndershmëri, duke krijuar besim tek qytetarët nëpërmjet zbatimit të ISO 9001:2008.’


	Objektivat 2010 (dhe të përsëritura në 2011 & 2012)

	1. Përmirësimi i efektivitetit të praktikave të menaxhimit dhe administrimit të ministrisë nëpërmjet vënies në zbatim të aspekteve  (x, y dhe z të ISO 9001:2008)

	2. Efektivitet i kontrolleve të brendshme për shpenzimet e ministrisë (duke përjashtuar pagat) i matur me:-përqindjet e gabimit ose përqindjet e refuzimit në transaksionet financiare rutinë të raportuara nga auditi i brendshëm jo më të mëdha se treguesi krahasues i përcaktuar në vitin 2009

	3. Efektiviteti i sistemeve i matur me:

· numrin e dobësive materiale që konstatohen në një vit jo më të madh se treguesi krahasues i përcaktuar në vitin 2009.

· përqindja(%) e dobësive materiale e korrigjuar brenda 12 muajve që nga momenti i konstatimit jo më e vogël se treguesi krahasues i korrigjimeve i dale nga dobësitë materiale të vitit 2009.


	Standartet e Politikës

	Për Objektivin 2

Treguesi PEFA PI-20 Një sistem efektiv kontrolli është ai sistem që (a) është i  përshtatshëm (i bazuar tek vlerësimi i risqeve dhe kontrollet e nevojshme për të menaxhuar risqet), (b) përbëhet nga një tërësi kontrollesh gjithëpërfshirëse dhe kosto efektive (që janë në pajtim me rregullat e prokurimit dhe proceset e tjera të shpenzimeve, parandalimin dhe zbulimin e gabimeve dhe mashtrimeve, ruajtjen dhe mbrojtjen e informacionit dhe aseteve, dhe cilësinë dhe volitshmërinë e mbajtjes së llogarive dhe raportimit), (c) është i lehtë për tu kuptuar dhe pranohet gjerësisht, dhe (d) shmanget vetëm për arsye të forta emergjence.

	Niveli (cilësia e arritjes së objektivit) A 

(i) Kontrollet gjithëpërfshirëse të shpenzimeve të miratuara zbatohen dhe kufizojnë në mënyrë efektive përdorimin jo të mirë të gjendjes aktuale të parasë cash dhe të alokimeve të buxhetit të aprovuar (siç është rishikuar). 

(ii) Të rëndësishme janë edhe rregulla dhe procedura të tjera të kontrollit të brendshëm, që përbëhen nga një tërësi kontrollesh gjithëpërfshirëse dhe kosto efektive dhe që kuptohen gjerësisht. 

(iii) Zbatimi i rregullave është shumë i lartë dhe edhe ndonjë keqpërdorim i procedurave të thjeshtuara dhe procedurave të emergjencës është i parëndësishëm. 

	Niveli (cilësia e arritjes së objektivit) B 

(i) Kontrollet e shpenzimeve të miratuara zbatohen dhe kufizojnë në mënyrë efektive përdorimin jo të mirë të gjendjes aktuale të parasë cash dhe të alokimeve të buxhetit të aprovuar për shumicën e llojeve të shpenzimeve, normalisht me përjashtime shumë të vogla. 

(ii) Procedura dhe rregulla të tjera të kontrollit të brendshëm përbëhen nga një tërësi kontrollesh gjithëpërfshirëse që kuptohen gjerësisht, por që në disa fusha mund të jenë të tepërta (p.sh: nëpërmjet miratimeve të dyfishta) dhe për këtë arsye shkaktojnë paefektshmëri të stafit dhe vonesa të panevojshme. 

(iii) Zbatimi i rregullave është mjaft i lartë, por nganjëherë përdoren në mënyrë të pajustifikuar procedurat e thjeshtuara/e emergjencës. 

	Niveli (cilësia e arritjes së objektivit) C 

(i) Procedurat e kontrollit të shpenzimeve të miratuara ekzistojnë dhe janë pjesërisht efektive, por ato mund të mos mbulojnë plotësisht të gjitha shpenzimet ose ato mund të shkelen rastësisht. 

(ii) Procedura dhe rregulla të tjera të kontrollit të brendshëm përbëhen nga një grup minimal rregullash për kryerjen dhe regjistrimin e transaksioneve, që kuptohen nga personat që janë të përfshirë në mënyrë të drejtpërdrejtë në zbatimin e tyre. Disa rregulla dhe procedura mund të jenë të tepërta, ndërkohë që kontrollet mund të mos jenë të plota në fushat më pak të rëndësishme. 

(iii) Rregullat zbatohen për shumicën e transaksioneve, por është një shqetësim i madh përdorimi i procedurave të thjeshtuara/të emergjencës në situata të pajustifikuara. 


	Standartet e Politikës

	Për Objektivin 3

Treguesi PEFA PI-21  Menaxhimit i duhet një reagim (feedback) i rregullt dhe i përshtatshëm në lidhje me performancën e sistemeve të brendshme të kontrollit, që mund të sigurohet nga funksioni i auditit të brendshëm (ose funksion i barazvlefshëm i monitorimit të sistemeve). Një funksion i tillë duhet të përmbushë standarte ndërkombëtare si ISPPIA, në terma të (a) strukturës së duhur veçanërisht në lidhje me pavarësinë profesionale, (b) mandat mjaftueshëm i gjatë, mundësi për të marrë informacion dhe fuqi për të raportuar, (c) përdorim i metodave profesionale të auditit, duke përfshirë edhe teknikat e vlerësimit të riskut. Funksioni duhet të fokusohet tek raportimi i çështjeve të rëndësishme dhe sistematike në lidhje me sigurinë, seriozitetin dhe integritetin e informacionit operacional dhe financiar; efektivitetin dhe efiçencën e veprimeve; ruajtja e aseteve; dhe zbatimin e ligjeve, rregulloreve, dhe kontratave. 

Prova specifike e një funksioni auditimi të brendshëm efektiv (ose funksioni i monitorimit të sistemeve) përfshin edhe fokusimin në fushat me risk të lartë, përdorimin nga SAI i raporteve të auditit të brendshëm, dhe reagimet e menaxhimit ndaj gjetjeve të auditit të brendshëm. Kjo e fundit ka një rëndësi shumë të madhe pasi mungesa e reagimit ndaj gjetjeve të auditit të brendshëm minon bazat e funksionit të auditit të brendshëm.

	Niveli (cilësia e arritjes së objektivit) A 

(i) Auditi i brendshëm vepron në të gjitha institucionet qeveritare qendrore, dhe i plotëson përgjithësisht standartet profesionale. Ai fokusohet tek çështjet sistematike së paku 50% e kohës së stafit). 

(ii) Raportet bazohen tek një plan i fiksuar dhe shpërndahen tek institucionet e audituara, Ministria e Financave dhe SAI. 

(iii) Reagimi i menaxhimit ndaj gjetjeve të auditit të brendshëm është nxitës dhe përfshin të gjitha institucionet qeveritare. 

	Niveli (cilësia e arritjes së objektivit) B 

(i) Auditi i brendshëm vepron në pjesën më të madhe të institucioneve qeveritare qendrore (matet nga vlera e raportit të ardhura/shpenzime), dhe kryesisht plotëson standartet profesionale. Ai fokusohet në çështjet sistematike (së paku 50% e kohës së stafit). 

(ii) Raportet botohen rregullisht për shumicën e institucioneve të audituara dhe shpërndahen tek institucioni i audituar, Ministria e Financës dhe SAI. 

(iii) Pjesa më e madhe e menaxherëve (pra jo të gjithë) ndërmarrin veprime nxitëse dhe gjithëpërfshirëse. 

	Niveli (cilësia e arritjes së objektivit) C 

(i) Auditi i brendshëm vepron të paktën në institucioneve qeveritare qendrore më të rëndësishme, dhe ndërmerr disa rishikime të sistemeve (së paku 20% e kohës së stafit), por mund të mos plotësojë standartet e njohura profesionale. 

(ii) Raportet botohen rregullisht për shumicën e institucioneve të audituara, por mund të mos shpërndahen tek Ministria e Financës dhe SAI. 

(iii) Shumica e menaxherëve reagojnë në mënyrë të drejtë dhe të qartë në lidhje me çështjet kryesore, por në shumicën e tyre ata reagojnë me vonesë. 

	Niveli (cilësia e arritjes së objektivit) D 

(i) Auditi i brendshëm i fokusuar tek monitorimi i sistemeve është shumë i dobët ose nuk ekziston fare. 

(ii) Raportet ose nuk ekzistojnë, ose botimi i tyre është shumë i çrregullt. 

(iii) Rekomandimet e auditit të brendshëm zakonisht nuk merren fare parasysh (me disa përjashtime të rralla). 


	Produktet

	Objektivi 1

· Produktet që lidhen me marrëdhëniet ndërkombëtare (p.sh. mbajtja e anëtarësimit në  ‘x’ organizata ndërkombëtare thjeshtë duke bërë transferta bankare; ‘y’ pagesa vjetore abonimi tek organizatat ndërkombëtare, të shoqëruara me raporte pajtimi të detajuara; ‘z’ vizita zyrtare të bëra nga Ministri jashtë vendit)

· Aktivitetet përfshijnë: pagesën e abonimeve ndërkombëtare; planifikimi i vizitave zyrtare jashtë shtetit për stafin e Ministrisë; planifikimi i vizitave zyrtare në Shqipëri i përfaqësuesve të qeverive të vendeve të tjera dhe institucioneve të huaja; udhëtim ndërkombëtar i stafit të Ministrisë (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· Shërbimi i ekipit të menaxhimit të lartë i realizuar

· Aktivitetet përfshijnë: pagesën e Ministrit, Zëvendës Ministrave dhe Sekretarit të Përgjithshëm dhe Kabinetit të tyre, sekretaret, pagesa e shoferëve dhe mirëmbajtja e makinave (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· Produktet e menaxhimit të burimeve njerëzore (p.sh. ‘x’ procedura punësimi të përfunduara; ‘y’ staf i trajnuar në një fushë të veçantë; ‘z’ raporte vlerësimi të përgatitura)

· Aktivitetet përfshijnë: Procesin e punësimit, marrja me qera e pajisjeve që duhen për trajnimin, prokurimi i trajnuesve të jashtëm, realizimi i trajnimit, rishikimi i performancës së stafit, përgatitja e raportit (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· Produktet e planifikimit dhe kërkimit (p.sh. ‘x’ raporte statistikore të prodhuara; ‘y’ studime speciale  të prodhuara)

· Aktivitetet që përfshihen: mbledhja e të dhënave, rishikimi it ë dhënave, prodhimi i raportit(nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· Shërbimet e përgjithshme dhe ambienti infrastrukturor i mbajtur

· Aktivitetet përfshijnë: ndërtim godine, mirëmbajtje godine, shërbimet e IT, komunikimet, sigurimi i mobiljeve, sigurimi i pajisjeve, sigurimi i shërbimeve (ujë, elektricitet, gjeneratorë), sigurimi i materialeve të zyrës (p.sh. letra shkrimi), shërbimet e protokollit, udhëtimet (duke përjashtuar udhëtimet jashtë vendit), shërbimi i sigurimit (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· Produktet e marrëdhënieve publike (p.sh. ‘x’ fletëpalosje informative të prodhuara; ‘y’ orë të shërbimit të ndihmës në punë të ofruara)

· Aktivitetet përfshijnë: komunikimi me mediat, ndihma në punë e ofruar (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· Produktet e shërbimeve ligjore (p.sh. ‘x’ faqe projektligjesh të përgatitura)

· Aktivitetet përfshijnë: rishikimin e legjislacionit ekzistues, rishikimin e kërkesave të BE për përafrimin e legjislacionit, përgatitjen e projektligjeve të reja (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· Produktet e shërbimeve financiare (p.sh. procesi i bërjes së pagave i realizuar; ‘x’ procese prokurimi të zbatuara me sukses). 

· Aktivitetet përfshijnë:: rishikimi i detajeve të pagave, përgatitja e pagave, përgatitja e dokumenteve të tenderit, rishikimi i dokumentave të tenderit (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

Objektivi 2

· Një Strategji afatmesme e Ministrisë e përditësuar, duke përfshirë edhe planin financiar

· Aktivitetet përfshijnë: takime të GSBI-së, përgatitja dhe plani i takimeve, bërja dhe rishikimi i planit (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· Një Plan vjetor i Integruar i Ministrisë 

· Aktivitetet përfshijnë: takime të GSBI. Takime të EMP, përgatitja dhe plani i takimeve, bërja dhe rishikimi i planit (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· Një dokument i PBA i përgatitur dhe i dorëzuar tek MF (duke përfshirë edhe kërkesat buxhetore të vitit)

· Aktivitetet përfshijnë: takime të GSBI. Takime të EMP, përgatitja dhe plani i takimeve,  bërja dhe rishikimi i dokumentit të PBA (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· Një raport vjetor i Ministrisë 

· Aktivitetet përfshijnë: takime të GSBI. Takime të EMP, përgatitja dhe plani i takimeve,  bërja dhe rishikimi i raportit (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· X anëtarë të stafit të trajnuar në fushën e 

· Planifikimit dhe Buxhetimit

· Sistemeve financiare

· Aktivitetet përfshijnë: përgatitjen e materialeve të trajnimit, prokurimin e trajnuesve të jashtëm, sigurimin e pajisjeve që duhen për trajnimin, aktivitetet e trajnimit (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).).

Objektivi 3

· Një raport i auditimit të brendshëm të Ministrisë në lidhje me sistemet e menaxhimit

· Aktivitetet përfshijnë: takimet manaxheriale (të menaxherëve), rishikimin e sistemeve të menaxhimit, bërja e raportit, rishikimi raportit (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).).

· Një raport i Ministrisë në përgjigje të rekomandimeve të auditit të brendshëm

· Aktivitetet përfshijnë: takimet manaxheriale, rishikimin e raportit, bërjen gati të përgjigjes (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë).

· X anëtarë të stafit të trajnuar në fushën e  

· Prokurimit

· Sistemeve kompjuterike

· Praktikave manaxheriale

· Aktivitetet përfshijnë: përgatitjen e materialeve të trajnimit, prokurimin e trajnuesve të jashtëm, sigurimin e pajisjeve që duhen për trajnimin, aktivitetet e trajnimit (nuk është e thënë që këto janë të gjitha aktivitetet e mundshme pasi përcaktimi i tyre varet nga nevojat specifike të Ministrisë)

Qëllimi



Shënime në lidhje me Skemën e Pemës së Programit për Programin 1110:

1. Për arsye të mungesës së hapësirës, në skemën e mësipërme emrat e Objektivave, Produkteve dhe Aktiviteteve  janë dhënë të shkurtuar dhe nuk është dhënë as përshkrimi i këtyre elementëve. Një informacion më i detajuar për secilin nga elementët e skemës është dhënë në tabelën e dhënë para skemës.

2. Për arsye të mungesës së hapësirës, disa nga Produktet e paraqitura në skemën e mësipërme praktikisht janë një grupim i produkteve të ngjashme. ‘Menaxhimi i Burimeve Njerëzore’ është një produkt që është një grupim i produkteve si ‘procese rekrutimi të përfunduara’; ‘staf i trajnuar në fusha të veçanta’; ‘raporte vlerësimi të përgatitura’. Këto detaje mund ti gjeni në tabelën e dhënë para skemës, pasi në këtë tabelë jepet informacioni i detajuar.

3. Për arsye të mungesës së hapësirës dhe për shkak se Projektet do të varen kryesisht nga vendimet që merren për çështje si ndërtimi i godinës së re të ministrisë, shembujt e veçantë të Projekteve nuk janë paraqitur në skemë, ndonëse mundësia që projektet të jenë pjesë e planifikimit të programit është ilustruar në mënyrë të përmbledhur në skemë.

4. Kur Ekipi i Menaxhimit të Programit bën pemën e programit për Programin 1110, ai duhet të paraqesë të gjitha detajet e planifikimit për programin në një skemë. Kjo tregon që, në mënyrë që të bëhet planifikimi sa më saktë nuk mjafton vetëm një format A4.

 





Qëllimi


Rritja e nivelit të prodhimit bujqësor nga toka që ujitet me x% në vit deri në vitin  2020.





Aktiviteti 7 


Supervizimi i punimeve








Aktiviteti 6


Rikonstruksioni i kanaleve të kullimit në....








Aktiviteti 4 


Rehabilitimi i kanaleve të kullimit në.......








Objektivi 4


Sigurimi i shërbimeve të sigurta dhe të qëndrueshme të kullimit me pompa për 75,000 ha. tokë bujqësore.








Produkti C (Jo- Projekt)


Kanalet kryesorë kulluese të kolektorëve të pastruara nga llumrat dhe barishtet





Aktiviteti 5


Rikonstruksioni i kanaleve të kullimit në Shkodër








Produkti E (Jo- Projekt)


Inspektime teknike të infrastrukturës së kullimit





Produkti D  (Jo- Projekt)


Kanalet e kullimit të mirëmbajtura në mënyrë  rutinë





Aktiviteti 3 


Rehabilitimi i kanaleve të kullimit në Shkodër





Aktiviteti 2 


Kontraktimi i punimeve





Aktiviteti 1 


Projektimi dhe planifikimi i skemave








Produkti B (Projekt) 


Skoljerë detare për të parandaluar (mbushjet) grumbullimin e llumit në grykëderdhjen e lumit Drin
























































Produkti  A (Projekt) Rrjete të përmirësuara të kanaleve të kullimit





Objektivi 3


Mbrojtje nga përmbytjet e përmirësuar për të mbrojtur 10,000 ha. tokë bujqësore më shumë, nga 1 përmbytje në 10 vjet, krahasuar me ??,000 ha. që mbrohen sipas këtij standarti në fund të vitit 2011.





Objektivi 2


Ofrimi i sistemeve ekonomike dhe të qëndrueshme të ujitjes për 14,000 ha. tokë bujqësore më shumë, në krahasim me ??,000 ha. që u janë siguruar këto shërbime nga fundi i vitit 2011





Objektivi 1


Ofrimi i shërbimeve ekonomike, të qëndrueshme dhe të besueshme të kullimit me gravitet për  30,000 ha. tokë bujqësore më shumë në krahasim me x ha. që u janë siguruar këto shërbime nga fundi i vitit 2011.




























































































































































































� ‘Afatmesëm’ ka kuptim të ndryshëm në vende të ndryshme


� Një projekt mund të zbatohet në çdo kohë, pavarësisht nga kushtet e një aseti. Mirëmbajtja periodike është planifikuar të përputhet me ciklin e mirëmbajtjes së asetit.


� Madje mund të kemi tre Produkte, nëqoftëse procedurat e testimit për testet tek bagëtitë ndryshojnë dukshëm nga testet e bëra tek produktet me origjinë shtazore.


� Puna teknike për dokumentin e PBA-së bëhet nga Ekipet e Menaxhimit të Programit. Shërbimet financiare janë përgjegjëse për hartimin e dokumentit përfundimtar


� Një Projekt është një grup detyrash që të marra sëbashku prodhojnë një ose më shumë Produkte që do të rrisin asetet publike. Një Projekt ka një fillim të mirëpërcaktuar dhe një fund të mirëpërcaktuar.





